
Ассалому алайкум, 
азиз юртдошлар!
Қадрли муаллимлар!
Муҳтарам устозлар!
Бугун сиз, азизлар билан 1 октябрь 

– Ўқитувчи ва мураббийлар куни – 
умумхалқ байрами арафасида учра-
шиб турганимдан бахтиёрман.

Фурсатдан фойдаланиб, сизларни, 
жойлардаги студияларда ўтирган 
фидойи устозларимизни, “ойнаи 
жаҳон” орқали бугунги тантанали 
маросимни кўриб турган барча юрт-
дошларимни ушбу қутлуғ айём би-
лан самимий муборакбод этаман.

Биз ҳар биримиз ҳаётда қандай 
муваффақият ва натижаларга эриш-
ган бўлсак, бу ютуқларда сизлар-
нинг беқиёс ҳиссангиз борлигини 
доимо миннатдорлик билан эъти-
роф этамиз. Шу боис, мана шундай 
қувончли кунда барча шогирдларин-
гиз, бутун халқимиз номидан сиз-
ларга юксак ҳурмат-эҳтиромимиз, 
эзгу тилакларимизни билдириб, чин 
дилдан таъзим қиламиз.

Улуғ шоиримиз мавлоно Фурқат 
илм-маърифатни кўнгилларнинг 
сурури, кўрар кўзларнинг нури, 
деб таърифлаганини ҳаммамиз яхши 
биламиз.

Дарҳақиқат, миллионлаб фар-
зандларимиз қалбига илм-фан 
зиёсини сингдириб, уларни эл-
юртга муносиб инсонлар этиб 
тарбиялаётган заҳматкаш ва 
олижаноб устозларимизга ҳар 
қанча таҳсинлар айтсак, арзий-
ди.

Мен бугун билдирадиган фикрлар-
ни, аввало, ҳурматли муаллим ва 
ўқитувчиларга, қадрли тарбиячи-
ларга, барча жонкуяр зиёлилари-
мизга йўлланган мурожаат сифати-
да қабул қилишингизни истардим.

Азиз дўстлар!
Хабарингиз бор, Бирлашган Мил-

латлар Ташкилоти Бош Ассамблея-
сининг 75-сессиясида сўзлаган 
нутқимда мен бошқа кўпгина 
муҳим масалалар қаторида Ёш-
лар ҳуқуқлари бўйича халқаро 
конвенцияни қабул қилишга оид 
Ўзбекистон ташаббусига яна бир 
бор жаҳон ҳамжамиятининг эътибо-
рини қаратдим.

Ёшлар ҳуқуқи деганда, биз, би-
ринчи навбатда, уларнинг тинч ва 
соғлом яшаш ҳамда таълим олишга 
бўлган тўлақонли ҳуқуқини тушуна-
миз. Шу боис, униб-ўсиб келаётган 
ёш авлодимизнинг баркамол бўлиб 
вояга етиши, сифатли ва мукам-
мал таълим олишини таъминлаш 
биз учун ҳамиша устувор вазифа 
ҳисобланади.

Бутун дунё давлатлари қатори 
Ўзбекистон ҳам коронавирус пан-
демиясини бошидан кечираётган 
ҳозирги мураккаб даврда мамлака-
тимиз таълим тизими ҳам жиддий 
синовга дуч келди. Бугунги қийин 
шароитга қарамасдан, давлатимиз 
томонидан ўз вақтида кўрилган чо-
ра-тадбирлар ва сизларнинг фи-
докорона меҳнатингиз билан бу 
борадаги ишларимиз изчил давом 
эттирилмоқда. Жумладан, қисқа 
муддат ичида юртимизда “онлайн 
мактаб” лойиҳаси ва масофавий 
таълим жорий этилди.

Яқинда республикамизнинг ак-
сарият мактабларида, карантин 
қоидаларига амал қилган ҳолда, 
янги ўқув йили бошланди. Эзгу анъ-
анамизга мувофиқ, қарийб 650 минг 
нафар 1-синф ўқувчисига Прези-
дент совғалари сифатида 72 милли-
ард сўмлик ўқув қуроллари топши-
рилди. Шунингдек, моддий ёрдам 
ва кўмакка муҳтож, боқувчисини 
йўқотган оилаларнинг фарзандлари 

Ўзбекистон Республикаси Президенти Шавкат Мирзиёевнинг Ўқитувчи ва 
мураббийлар кунига бағишланган тантанали маросимдаги нутқи

     ЎҚИТУВЧИ ВА МУРАББИЙЛАР — 
ЯНГИ ЎЗБЕКИСТОННИ БАРПО 
ЭТИШДА КАТТА КУЧ, ТАЯНЧ 

ВА СУЯНЧИМИЗДИР

ва ногиронлиги бўлган болаларга 
қишки кийим-бош тўпламлари, мак-
таб формаси ва ўқув қуролларидан 
иборат 426 миллиард сўмлик моддий 
кўмак берилгани ҳам ана шундай 
эзгу ишларимиз қаторига киради.

Айни вақтда, бугунги вазиятдан 
келиб чиққан ҳолда, ўқувчи ва пе-
дагогларнинг саломатлигини асраш 
масаласи барчамизнинг алоҳида   
эътиборимиз марказида турибди. Шу 
мақсадда мактабларни зарур тиб-
бий ва антисептик воситалар билан 
таъминлаш учун Инқирозга қарши 
кураш жамғармасидан 17 миллиард 
сўм маблағ ажратилди.

Хабарингиз бор, бу йил 1,5 мил-
лионга яқин ёшларимиз олий ўқув 
юртларига кириш учун ҳужжат топ-
ширди. Бу кўрсаткич ўтган йилга 
нисбатан 40 фоизга кўп демакдир. 
Биз мана шундай оғир вазиятда тест 
синовларини очиқ стадионларда, 
эпидемиологик хавфсизлик талаб-
ларига қатъий амал қилган ҳолда, 
муваффақиятли ўтказишга эришдик.

Буюк давлат арбоби Индира 
Гандининг “Битта қиз бола-
ни ўқитсангиз, бутун оилани 
ўқитган бўласиз”, деган сўз-
ларида катта ҳаётий ҳақиқат бор-
лигини албатта ҳаммамиз яхши ту-
шунамиз. Шунинг учун жорий йилда 
қишлоқ жойларда яшаётган, кам 
таъминланган оилаларга мансуб 
қизларимиз олий ўқув юртларининг 
кундузги бўлимида давлат гранти 
асосида ўқишлари учун 940 та ўрин 
ажратдик.

Ўйлайманки, қизларимиз учун 
яратилган бундай қўшимча имкони-
ят яна юзлаб оилаларга билим ва 
маърифат нурини олиб киради. Бу, 
ўз навбатида, ёш қизларимизнинг 
келажакда жамият учун муносиб 
касб эгалари бўлиб камол топишига 
пухта замин яратади. Биз бу борада-
ги ишларимиз кўламини бундан ке-
йин ҳам янада кўпайтириб борамиз.

Ҳурматли ватандошлар!
Ҳаммамизга аёнки, тараққиётнинг 

тамал тоши ҳам, мамлакатни 
қудратли, миллатни буюк қиладиган 
куч ҳам бу – илм-фан, таълим ва 
тарбиядир. Эртанги кунимиз, Вата-
нимизнинг ёруғ истиқболи, биринчи 
навбатда, таълим тизими ва фар-
зандларимизга бераётган тарбиямиз 
билан чамбарчас боғлиқ.

Буюк юнон олими Аристотелнинг 
“Ватан тақдирини ёшлар тар-
бияси ҳал қилади”, деган сўзлари 
бор.

Қаранг, бу фикрлар милоддан ав-
вал айтилган. Демак, инсоният онг-
ли ҳаёт кечира бошлаган даврдан 
буён таълим ва тарбия масаласи, 
доимо долзарб аҳамият касб этиб 
келмоқда.

Бир ўйлаб кўрайлик, дунёдаги ри-
вожланган давлатлар қандай қилиб 
юксак тараққиёт ва турмуш фаро-
вонлигига эришмоқда? Энг аввало, 
илм-фан ва таълимга қаратилган 
улкан эътибор туфайли эмасми?

Шунинг учун ҳам кейинги йилларда 
юртимизни ҳар томонлама тараққий 
эттириш, янги Ўзбекистонни яратиш 
мақсадида барча соҳалар қатори 
таълим тизимида ҳам туб ислоҳотлар 
олиб борилмоқда.

Бу борада ўнлаб муҳим фар-
мон, қарор ва дастурлар қабул 
қилингани сизларга яхши маълум. 
Мана, куни кеча тасдиқланган “Таъ-
лим тўғрисида”ги қонун ушбу соҳа 
тараққиётида, ҳеч шубҳасиз, янги 
уфқларни очиб беради. Қонунга 
мувофиқ, таълим олишнинг масо-
фавий, инклюзив шакллари жорий 
қилинди, таълим ташкилотларига 
хорижий муассасалар билан қўшма 

факультет ва ўқув марказлари таш-
кил қилишга рухсат этилди. Шунинг-
дек, ўқитувчиларга муаллифлик   
дастури ва ўқитиш услубларини 
жорий этиш, замонавий педагогик  
шакллар, ўқитиш ва тарбия усулла-
рини эркин танлаш ҳуқуқи берилди.

Биз кенг кўламли демократик 
ўзгаришлар, жумладан, таълим 
ислоҳотлари орқали Ўзбекистонда 
янги Уйғониш даври, яъни 
Учинчи Ренессанс пойдеворини 
яратишни ўзимизга асосий мақсад 
қилиб белгиладик. Бу ҳақда гапи-
рар эканмиз, аввало, учинчи Ре-
нессанснинг мазмун-моҳиятини ҳар 
биримиз, бутун жамиятимиз чуқур 
англаб олиши керак.

Тарихга назар солсак, Буюк 
ипак йўлининг чорраҳасида жой-
лашган она заминимиз азалдан 
юксак цивилизация ва мадани-
ят ўчоқларидан бири бўлганини 
кўрамиз. Халқимизнинг бой илмий-
маданий мероси, тошга муҳрланган 
қадимий ёзувлар, бебаҳо меъморий 
обидалар, нодир қўлёзмалар, турли 
осори атиқалар давлатчилик тари-
химизнинг уч минг йиллик теран ил-
дизларидан далолат беради.

Мен юқорида Аристотелнинг 
фикрларини бежиз эсламадим. 
Ҳаммангизга яхши маълум, антик 
даврда Юнонистонда ёнган илм 
машъаласи тўққизинчи – ўн иккинчи 
асрларда Марказий Осиё ҳудудида 
қайта порлади. Бу даврда юртимиз 
ҳудудида биринчи Ренессанс юзага 
келди ва у бутун дунё тан олади-
ган машҳур даҳоларни етиштириб 
берди. Хусусан, Муҳаммад Хораз-
мий, Аҳмад Фарғоний, Абу Райҳон 
Беруний, Абу Али ибн Сино, Маҳмуд 
Замаҳшарий сингари ўнлаб буюк 
алломаларимизнинг жаҳоншумул 
илмий-ижодий кашфиётлари умум-
башарият тараққиёти ривожига 
беқиёс таъсир кўрсатди.

“Ислом маданиятининг олтин 
асри” деб эътироф этиладиган бу 
даврда она заминимиздан етишиб 
чиққан Имом Бухорий, Имом Терми-
зий, Имом Мотуридий, Бурҳониддин 
Марғиноний, Абул Муъин Насафий 
каби улуғ уламолар бутун мусулмон 
оламининг фахру ифтихори ва чек-
сиз ғурури ҳисобланади.

Ўн бешинчи асрда Соҳибқирон 
Амир Темур бобомиз асос солган ва 
унинг муносиб авлодлари давом эт-
тирган муҳташам салтанат, юртимиз-
да иккинчи Уйғониш, яъни иккинчи 
Ренессанс даврини бошлаб берди. 
Бу даврда Қозизода Румий, Мир-
зо Улуғбек, Ғиёсиддин Коший, Али 
Қушчи сингари беназир олимлар, 
Лутфий, Саккокий, Ҳофиз Хоразмий, 
Абдураҳмон Жомий, Алишер Наво-
ий, Бобур Мирзо каби мумтоз шоир 
ва мутафаккирлар майдонга чиқди. 
Шарафиддин Али Яздий, Мирхонд, 
Хондамир каби тарихчилар, Маҳмуд 
Музаҳҳиб, Камолиддин Беҳзод син-
гари мусаввирлар, кўплаб хаттот ва 
созандалар, мусиқашунос ва меъ-
морларнинг шуҳрати дунёга ёйилди.

Донишманд халқимиз ҳар икки 
Ренессанс даврида жаҳоннинг энг 
илғор, тараққий этган халқлари 
қаторида бўлгани барчамизга улкан 
ғурур ва ифтихор бағишлайди.

Бир ўйлаб кўрайлик, аждодла-
римиз бундай юксак чўққиларга 
қандай эришганлар? Улар, энг ав-
вало, жаҳолатга қарши маърифат 
байроғини баланд кўтариб, ўз ақл-
заковати ва салоҳиятини башари-
ят яратган илм-фан ютуқларини 
чуқур ўрганиш ва бойитишга 
бағишлаганлар.

 «МЕҲНАТ ШУҲРАТИ» ОРДЕНИ БИЛАН
Мавлонов Оқилжон Тахирович — 

Ўзбекистон туманидаги 16-умумий ўрта таълим мактаби-
нинг она тили ва адабиёт фани ўқитувчиси, 

Фарғона вилояти.
Шамсутдинова Оптобхон Максудалиевна —

Меҳнат фахрийси, Фарғона вилояти.

II ДАРАЖАЛИ «СОҒЛОМ АВЛОД УЧУН» 
ОРДЕНИ БИЛАН

Муминова Одинахон Тоштемировна — 
Олтиариқ туманидаги 19-умумий ўрта таълим мактаби-
нинг бошланғич синф ўқитувчиси, Фарғона вилояти.

 «ДЎСТЛИК» ОРДЕНИ БИЛАН
Абдуллаева Гулнора Тулановна — 

Фарғона шаҳридаги «Мурувват» ногиронлиги бўлган 
болалар учун интернат уйи тарбиячиси, Фарғона вилояти.

Мирзаева Муазамхон Ашуралиевна — 
Фарғона туманидаги 47-умумий ўрта таълим мактаби-

нинг 7-А синф раҳбари, немис тили фани ўқитувчиси, 
Фарғона вилояти.

Ўзбекистон Республикаси Президентининг 
ФАРМОНИ

ЎҚИТУВЧИ ВА МУРАББИЙЛАР КУНИ МУНОСАБАТИ 
БИЛАН ТАЪЛИМ-ТАРБИЯ ТИЗИМИДА АЛОҲИДА 

ЎРНАК КЎРСАТГАН ХОДИМЛАРДАН БИР ГУРУҲИНИ 
МУКОФОТЛАШ ТЎҒРИСИДА

Мамлакатимизда таълим тизимини халқаро 
стандартлар асосида ривожлантириш, соҳага 
доир ислоҳотларни муваффақиятли амалга 
ошириш, ўқув-тарбия жараёнига илғор хори-
жий тажрибалар, инновацион педагогик ва 
ахборот-коммуникация технологияларини кенг 
жорий этиш ишларига қўшган муносиб ҳиссаси, 
ўқувчиларга илм-фан асослари ва замонавий 
касб-ҳунарларни ўргатиш, уларнинг интеллекту-
ал салоҳиятини юксалтиришдаги катта хизмат-
лари, юқори малакали кадрларни тайёрлаш, ҳар 
томонлама соғлом ва баркамол авлодни вояга ет-
казиш, ёшларни она Ватанга муҳаббат, истиқлол 
ғояларига садоқат руҳида тарбиялаш йўлидаги 
ибратли фаолияти ҳамда ижтимоий ҳаётдаги 
фаол иштироки учун қуйидагилар фахрий унвон, 
орден ва медаллар билан мукофотлансин: 

Усмонова Дилбархон Исмоновна — 
Ёзёвон туманидаги 4-умумий ўрта таълим мактабининг 

математика фани ўқитувчиси, Фарғона вилояти.

 «СОДИҚ ХИЗМАТЛАРИ УЧУН» МЕДАЛИ БИЛАН
Кучкарова Камила Мирожидиновна — 

Фарғона «Темурбеклар мактаби» ҳарбий-академик ли-
цейининг инглиз тили фани ўқитувчиси, Фарғона вилояти.

Мамадалиева Мохирахон Йигиталиевна — 
Учкўприк туманидаги 35-умумий ўрта таълим мактаби-
нинг технология фани ўқитувчиси, Фарғона вилояти.

Ниёзов Холмирза Узганович — 
Олтиариқ тумани ҳокими, Фарғона вилояти.

 
«ШУҲРАТ» МЕДАЛИ БИЛАН

Исмоилова Раънохон Пазилдиновна — 
Бағдод туманидаги 11-умумий ўрта таълим мактабининг 

тарих фани ўқитувчиси, Фарғона вилояти.
Рахманова Адиба Абдурахмоновна — 

Марғилон шаҳридаги «Happy baby» нодавлат мактабга-
ча таълим муассасаси мудири, Фарғона вилояти.

Усманова Диларам Шарафовна — 
Фарғона шаҳридаги 2-ихтисослаштирилган умумий 

ўрта таълим мактабининг информатика фани ўқитувчиси, 
Фарғона вилояти.

Халикулов Али Бувалиевич — 
Тошкент давлат техника университети қошидаги 

Қўқон нефть ва газ саноати техникумининг махсус фан 
ўқитувчиси, Фарғона вилояти.

Эрназарова Гулнозахон Рахматиллаевна — 
Данғара туманидаги 30-умумий ўрта таълим мактаби-
нинг биология фани ўқитувчиси, Фарғона вилояти.

Ўзбекистон Республикаси 
Президенти     Ш.МИРЗИЁЕВ.

(Фармоннинг Фарғона вилоятига 
тегишли қисми олинди).

астлаб, чегара ҳудудда 
жойлашган Чаш-
ма булоғига бориб, 
ҳудуддаги вазият, 
аҳолининг яшаш тарзи 

билан танишган вилоят раҳбари 
аҳоли билан учрашиб, уларнинг дар-
ду ташвишларини тинглади. 

Чашма булоғи муқаддас жой. 
Келин-куёвлар тўйдан олдин булоқ 
бошига келиб, ўз тилакларини 
айтишади. Бу сўхликларнинг азалий 
одати. Вилоят раҳбари бу манзилга 
ташриф буюрган пайт янги келин-
куёвлар ҳам келишди. Ёш оилалар 
билан суҳбатлашиб, уларни табрик-
лади ва тўёна сифатида телевизор 
совға қилди. Хонадонларга кириб, 
одамлар билан учрашди. Уларнинг 
дарду ташвишларига қулоқ тутди 
ва аниқланган муаммоларни зудлик 
билан бартараф этиш мақсадида 
мутасаддиларга топшириқ берди.

Туманда жадал суръатлар билан 
амалга оширилаётган қурилиш 
ишларини кўздан кечирди. Айни 
дамда Сўх туманида еттита беш 
қаватли замонавий уй, 260 ўринли 
мактаб, маҳалла фуқаролар йиғини 
бинолари қурилмоқда. Тумандаги 
биринчи сектор ҳудудида яшовчи 
аҳолининг эҳтиёжини инобатга олиб, 
бу ҳудудда иккита замонавий беш 
қаватли уй қурилиши дастурга кири-
тилган бўлиб, бугун мазкур иншоот-
нинг илк тамал тоши қўйилди. 

Тумандаги «Сариканда» маҳалла 
фуқаролар йиғинида “Сўх наму-
наси” тикув фабрикаси фаолият 
олиб боради. Мазкур фабрикада 
ишлаб чиқарилаётган трикотаж 
маҳсулотларини кўздан кечирган 
вилоят ҳокими фабрика раҳбарига 
фаолиятни кенгайтириб, ишлаб 
чиқарилаётган маҳсулотлар ҳажмини 
ошириш ва чет давлатларга экспорт 

К ун жараёни

Хайрулло Бозоров 
Сўхга борди

Фарғона вилояти ҳокими вазифаси-
ни бажарувчи Хайрулло Бозоров Сўх 
туманида бўлиб, бу ерда амалга оши-
рилаётган бунёдкорлик ва ободон-
лаштириш ишларини кўздан кечирди. 

қилиш масаласини айтди. 
— Бунинг учун вилоят ҳокимлиги 

томонидан қандай ёрдам керак 
бўлса биз тайёрмиз, — деди вилоят 
раҳбари.

Мазкур маҳаллада давлат-хусу-
сий шерикчилик асосида маҳаллий 
тадбиркор томонидан маҳалла 
фуқаролар йиғини замонавий тарзда 
бунёд этилмоқда. Вилоят ҳокими 
тадбиркорларни жалб этиб, бошқа 
маҳаллаларнинг биносини давлат- 
хусусий шерикчилик асосида бунёд 
этилиш бўйича мутасаддиларга 
топшириқ берди. 

Туманнинг Қайроқ массиви-
да бир ярим минг гектар қишлоқ 
хўжалигида фойдаланилмайди-
ган ер мавжуд. Ўзлаштириш учун 
албатта сув керак. Президентимиз 
қарори билан бугун мазкур ҳудудга 
Сўх дарёсидан сув тортиб чиқариш 
мақсадида Қайроқ насос станцияси 
қурилмоқда. Бунинг учун давлат 
бюджети ҳисобидан қарийб 92 мил-
лиард сўм маблағ ажратилган. Айни 
дамда қурилиш ва монтаж ишлари 

жадаллик билан олиб борилмоқда. 
Жараённи кўздан кечирган вилоят 
раҳбари бу ерда ишлаётган мутахас-
сислар билан суҳбатлашди, насос 
станциясининг лойиҳаси билан 
танишди. 

Иккинчи сектор ҳудудида кичик 
саноат зонаси яратилмоқда. Бу 
ҳудудда дастур доирасида эллик 
еттита лойиҳа сўхлик тадбиркорлар 
томонидан амалга татбиқ этилмоқда. 
Вилоят ҳокими яратилаётган кичик 
саноат зонасидаги тадбиркорлар 
штабига келиб, корхона ва ташки-
лотлар раҳбарлари ва тадбиркорлар 
билан учрашди. 

Мулоқот чоғида Сўх туманини 
ҳар томонлама ривожлантириш 
учун қўшимча лойиҳаларни амалга 
татбиқ этиш, одамларни тадбиркор-
ликка жалб этиб, бу ҳудудда ишлаб 
чиқариш корхоналари ҳамда дам 
олиш масканларини йўлга қўйиш 
лозимлиги таъкидланди.

Маъсуджон 
СУЛАЙМОНОВ. 

Тан олиш керакки, биз ана шундай 
бебаҳо меросга кўпинча фақат та-
рихий ёдгорликка қарагандай муно-
сабатда бўлиб келмоқдамиз. Бундай 
тенгсиз бойликни амалий ҳаётимизга 
татбиқ этишда бепарволик ва эъти- 
борсизликка йўл қўймоқдамиз. 
Ваҳоланки, бундай ноёб мерос 
камдан-кам халқларга насиб этган. 
Биргина Фанлар академиясининг 
Шарқшунослик институти фондлари-
да сақланаётган 100 мингдан ортиқ 
нодир қўлёзмаларга дунё аҳли ҳавас 
қилади. Биз бу ҳақиқатни ҳар томон-
лама теран англашимиз зарур.

Буюк аждодларимизнинг бетакрор 
ва ноёб илмий-маънавий мероси биз 
учун доимий ҳаракатдаги ҳаётий 
дастурга айланиши керак. Бу ўлмас 
мерос ҳамиша ёнимизда бўлиб, 
бизга доимо куч-қувват ва илҳом 
бағишлаши лозим. Авваламбор, мил-
лий таълим тизимини ана шундай руҳ 
билан суғоришимиз керак. Бунинг 
учун олим ва мутахассисларимиз, 
ҳурматли уламоларимиз бу маънавий 
хазинани бугунги авлодларга содда 
ва тушунарли, жозибали шаклларда 
етказиб беришлари зарур.

Шу муносабат билан Фанлар ака-
демияси, Олий ва ўрта махсус таъ-
лим вазирлиги, Маданият вазирлиги, 
Инновацион ривожланиш вазирли-
ги, Мусулмонлар идораси, Халқаро 
ислом академияси, Ислом цивили-
зацияси маркази буюк мутафаккир-
ларимизнинг илмий-маърифий ва 
маданий меросини фундаментал 
асосда нашрга тайёрлаш, чоп этиш 
ва кенг оммага етказиш, шунингдек, 
уни ўрганиш методикасини ишлаб 
чиқиб, амалда қўллаш чора-тадбир-
ларини кўрсин. Бу масалага Бош 
вазир ўринбосари Б.Мусаев масъул 
этиб белгиланади.

Яна бир масалага алоҳида 
тўхталиб ўтмоқчиман: минг афсуски, 
ўн олтинчи асрнинг иккинчи ярми-
дан бошлаб Марказий Осиё замини-
да ички уруш ва низолар, ҳокимият 
учун кураш авж олди. Айирмачилик 
ва маҳаллийчилик кучайди, маъ-
рифат ўрнига жаҳолат илдиз отди. 
Натижада бир пайтлар гуллаб-яш-
наган ўлкамизда ижтимоий-сиёсий 
ва иқтисодий инқироз юзага кел-
ди. Илм-фан ва тафаккур машъа-
ли сўна бошлади. Юртимизнинг ўн 
тўққизинчи асрга келиб қарамликка 
тушиб қолишида айни шундай сал-
бий ҳолатлар асосий сабаб бўлгани 
ҳаммамизга яхши аён.

Кўпчилик зиёлилар қаторида мен 
ҳам бир фикрни ҳамиша катта ар-
мон билан ўйлайман: мамлакатимиз-
да Учинчи Ренессансни йигирманчи 
асрда маърифатпарвар жадид бобо-
ларимиз амалга оширишлари мум-
кин эди. Нега деганда, бу фидойи 
ва жонкуяр зотлар бутун умрларини 
миллий уйғониш ғоясига бағишлаб, 
ўлкани жаҳолат ва қолоқликдан 
олиб чиқиш, миллатимизни ғафлат 
ботқоғидан қутқариш учун бор куч 
ва имкониятларини сафарбар этди-
лар. Шу йўлда улар ўзларининг азиз 
жонларини ҳам қурбон қилдилар. 
Улар “Илмдан бошқа нажот йўқ 
ва бўлиши ҳам мумкин эмас” де-
ган ҳадиси шарифни ҳаётий эътиқод 
деб билдилар. Миллий истиқлол, 
тараққиёт ва фаровонликка, аввало, 
маърифат орқали, дунёвий ва диний 
билим, замонавий илм-ҳунарларни 
чуқур эгаллаш орқали эришиш мум-
кин, деб ҳисобладилар.

Бу даврда Абдулла Авлоний, 
Маҳмудхўжа Беҳбудий, Мунав-
варқори Абдурашидхонов, Убайдул-
ла Хўжаев, Абдурауф Фитрат, Ибрат 
домла, Абдулҳамид Чўлпон, Абдулла 
Қодирий, Ашурали Зоҳирий, Ҳожи 
Муин ва бошқа яна юзлаб улуғ ин-
сонлар миллий уйғониш ва миллат-
парварлик ҳаракатининг олдинги 
сафларида турдилар. Улар янги 
усул мактаблари билан бир қаторда, 
одамларнинг дунёқараши ва турмуш 
тарзини ўзгартиришга қаратилган 
газета-журналлар, нашриёт ва ку-
тубхоналар, театрлар ташкил этди-
лар.

Минг афсуски, жадид боболаримиз 
ўз олдига қўйган эзгу мақсадларни 
амалга оширишга мавжуд вазият, 
ижтимоий тузум йўл бермади. Маъ-
рифат фидойилари ўша даврнинг 
турли жоҳил кимсаларининг туҳмат-
маломатларига дучор бўлдилар. Ав-
вал чор ҳукумати, кейинчалик совет 
ҳукумати уларни аёвсиз қувғин ва 
қатағон қилди. Шу тариқа миллий 
уйғониш ва тараққиёт ҳаракати эл-
юртимиз учун армон бўлиб қолди.

Ватанимиз озодлиги ва халқимиз 
бахт-саодати йўлида жонини фидо 
қилган жадидларнинг илмий-маъри-
фий, адабий-бадиий мероси биз учун 
бугун ҳам беқиёс аҳамиятга эга.

ЎҚИТУВЧИ ВА МУРАББИЙЛАР – ЯНГИ ЎЗБЕКИСТОННИ БАРПО ЭТИШДА 
КАТТА КУЧ, ТАЯНЧ ВА СУЯНЧИМИЗДИР

Биргина мисолга эътиборингизни 
қаратмоқчиман.

Бу йил таваллудининг 145 йиллиги 
нишонланаётган улуғ маърифатпар-
вар бобомиз Маҳмудхўжа Беҳбудий 
ўз вақтида биз учун икки эмас, 
тўрт тилни билиш зарур, деб бонг 
урган эди. Беҳбудий бобомизнинг 
ушбу даъвати ҳозир ҳам ғоят дол-
зарб бўлиб турибди.

Қадрли муаллимлар, мен бугун 
Ўқитувчи ва мураббийлар байрами 
муносабати билан бир гуруҳ ватан-
дошларимизни мукофотлаш тўғри-
сидаги Фармонни имзоладим. Ана 
шундай юртдошларимиз орасида 
Ватанимиз истиқлоли, халқимизнинг 
озодлиги ва эркинлиги, обод ва фа-
ровон ҳаётини таъминлаш йўлида 
фидокорлик кўрсатиб, миллий таъ-
лим ва тарбия тизимини яратишга 
беқиёс ҳисса қўшган Абдулла Ав-
лоний, Маҳмудхўжа Беҳбудий ва 
Мунавварқори Абдурашидхонов “Бу- 
юк хизматлари учун” ордени би- 
лан тақдирланганини сизларга ва 
бутун элимизга мамнуният билан 
айтмоқчиман.

Ҳозирги вақтда мустабид тузум дав-
рида сиёсий қатағон қурбони бўлган 
ота-боболаримизнинг ҳаёти ва фао-
лиятини, хусусан, жадидлар мероси-
ни янада чуқур ўрганиш ва уларнинг 
хотирасини абадийлаштириш бўйича 
қарор лойиҳаси тайёрланмоқда.

Ҳурматли дўстлар!
“Оққан дарё – оқаверади”, дей-

ди доно халқимиз. Бугун буюк аж-
додларимизнинг бебаҳо меросига 
таяниб, янги Ренессанс пойдеворини 
яратиш учун бизда барча имконият-
лар мавжуд, дейишга тўла асосла-
римиз бор. Ҳамма гап ана шу имко-
ниятлардан қай даражада оқилона 
фойдалана олишимизга боғлиқ.

Бу фикрларга бир мисол келтир-
моқчиман.

Биласизлар, Қоракўл туманида 
ҳаммамизга маълум бир мактаб бор. 
Бу мактабни машҳур қилган фидойи 
муаллим Тўхтамурод Жумаев номи-
ни ҳам барчамиз яхши биламиз. Бу 
ажойиб педагог ўзининг тинимсиз 
изланиши, янги таълим методика-
си билан оддий бир қишлоқ мак-
табини республика даражасидаги 
машҳур таълим даргоҳига айлантир-
ди. Ҳолбуки, ушбу мактаб Бухоро-
нинг олис чўл туманида жойлашган 
бўлиб, замонавий шароитга, қулай 
имкониятларга ҳам эга эмас эди.

Бугун ушбу мактаб битирувчи-
ларининг 95 фоиздан ортиғи олий 
ўқув юртларига ўқишга киряпти. 
Халқаро олимпиадалардан энг кўп 
медаль олиб келаётганлар ҳам ай-
нан шу мактабнинг ўқувчилари 
ҳисобланади. Мамлакатимизнинг 
барча ҳудудларидан, ҳатто пойтахт 
Тошкентдан ҳам одамлар ўз фарзан-
дини Қоракўлга олиб бориб, ана шу 
мактабга ўқишга беряпти.

Биз бу таълим маскани эришаёт-
ган катта ютуқларни инобатга олиб, 
ўтган йили уни Халқаро математика 
мактабига айлантирдик.

Тўхтамурод домла ҳам, жадид бо-
боларимиз каби, тинимсиз ва фидо-
корона меҳнат қилиб, ҳозирги давр-
нинг янги усул мактабини яратишга 
эришди.

Мана, бугунги кунимизнинг ҳақи-
қий маърифатпарвари, давримиз-
нинг Авлонийси, Беҳбудий домласи, 
Мунавварқориси!

Бундай улкан натижага эришиш 
учун албатта ўзига хос ўқитиш ти-
зими бўлиши керак. Айни вақтда 
бундай ютуқлар замирида инсон-
нинг ўз касбига, Ватанига меҳри ва 
садоқати, юксак масъулият туйғуси 
мужассам, десак, айни ҳақиқатни 
айтган бўламиз.

Мана шу мактабда Тўхтамурод ака 
бошчилигида ҳар бир ўқитувчи шо-
гирдларини ўз боласидай кўрган, 
бу ерда чинакам ижодий мусобақа 
муҳити шаклланган ва бу ишлар 
бугун ўзининг муносиб натижасини 
бермоқда.

Моҳир педагог Тўхтамурод Жумаев 
таълим-тарбия соҳасида эришган ул-
кан ютуқлари ва ибратли фаолияти 
учун Президент Фармонига асосан 
давлатимизнинг юксак мукофоти – 
“Буюк хизматлари учун” ордени би-
лан тақдирландилар.

Фурсатдан фойдаланиб, Тўхтаму-
род акани ва мукофотга сазовор 
бўлган барча ўқитувчи ва мураббий-
ларимизни ўз номимдан, халқимиз 
номидан самимий муборакбод этаман.

Ҳурматли йиғилиш иштирокчи-
лари, шу ўринда савол туғилади: 
Қоракўл мактаби биз учун замона-
вий мактабнинг ҳақиқий андозаси 
эмасми? Нима учун Халқ таълими 
вазирлиги унинг ноёб тажрибасини 
етарлича оммалаштирмаяпти? Нима 

учун бошқа мактаб директорлари бу 
таълим даргоҳидан ибрат олмаяпти? 
Халқ таълими вазири Ш.Шерматов 
нега уч йилдан буён бу жиддий ма-
салага етарлича эътибор бермаяпти?

Афсуски, ҳаммамиз “Олдингдан 
оққан сувнинг қадри йўқ”, деб, бе-
парво бўлиб юрибмиз.

Нима учун бошқа вилоятлар-
да, дейлик, Андижонда, Фарғона, 
Самарқанд, Хоразм ёки Қаршида, 
Жиззах ва Сирдарёда бундай мактаб-
лар йўқ?

Ваҳоланки, бугунги кунда бизга 
мана шундай юзлаб мактаблар, ўз 
касбининг чинакам устаси ва фидо-
йиси бўлган минглаб мураббийлар 
сув билан ҳаводай зарур.

Шу муносабат билан Халқ таълими 
вазирлиги ҳудудлар раҳбарлари би-
лан биргаликда ҳар бир туманда ка-
мида биттадан мана шундай мактаб 
яратиш чораларини кўриши зарур.

Президентнинг ҳар бир ҳудуддаги 
вакиллари, ҳар бир вилоят ва ту-
маннинг етакчилари – бу ҳокимлар. 
Маъмун академиясининг бешиги, 
Муҳаммад Хоразмий юрти бўлган Хо-
разм, Мирзо Улуғбек камолга етган 
Самарқанд, дунёга Бобур Мирзони 
берган Андижон, Аҳмад Фарғоний 
ватани бўлган Фарғона вилоятлари-
нинг ҳокимлари бугун бу оқсоқлик 
ва бепарволик тўғрисида нима дей-
дилар?

Ўзингиз раҳбарлик қилаётган ви-
лоятларда мана шундай намунали 
мактаблар ташкил этиш учун сизлар-
га олти ой муҳлат берамиз.

Албатта, янги мактабларни қуриш, 
чиройли қилиб жиҳозлаш, безаш 
мумкин, лекин уларни замонавий 
маъно-мазмун, илм-маърифат, тар-
бия билан тўлдириш қўлимиздан ке-
ладими?

Бу долзарб масала устида ҳокимлар 
билан Вазирлар Маҳкамаси, мута-
садди вазирликлар ва идоралар 
раҳбарлари биргаликда жиддий иш-
лашлари талаб этилади.

Азиз дўстлар!
Биз Учинчи Ренессанс масаласини 

стратегик вазифа сифатида олди-
мизга қўйиб, уни миллий ғоя дара-
жасига кўтармоқдамиз.

Биз мактабгача таълим ва 
мактаб таълими, олий ва ўрта 
махсус таълим тизими ҳамда 
илмий-маданий муассасалар-
ни бўлғуси Ренессанснинг тўрт 
узвий ҳалқаси, деб биламиз. 
Боғча тарбиячиси, мактаб муал-
лими, профессор-ўқитувчилар 
ва илмий-ижодий зиёлилари-
мизни эса янги Уйғониш дав-
рининг тўрт таянч устуни, деб 
ҳисоблаймиз.

Мен ишонаман – ҳурматли ота- 
оналар бу ташаббусни албат-
та қўллаб-қувватлаб, янги Ре- 
нессанснинг бешинчи ҳалқаси, 
бешинчи устуни бўладилар. Ва бу 
маънавий-маърифий ҳаётимиз-
даги энг мустаҳкам устун бўлади, 
десам, ўйлайманки, сизлар тўла 
қўллаб-қувватлайсизлар.

Ҳурматли анжуман иштирокчила-
ри!

Барчангиз хабардорсиз, бугун юр-
тимизда бир-бири билан чамбарчас 
боғланган муҳим соҳаларни, яъни 
мактабгача таълим, мактаб ва олий 
таълим тизимлари, илмий-тадқиқот 
муассасаларини ривожлантириш 
бўйича беқиёс ўзгаришлар амалга 
оширилмоқда. Лекин сир эмас, мак-
табгача таълим соҳаси бу борадаги 
ислоҳотлардан яқин вақтгача четда 
қолиб келди.

Аслида, фарзандларимиз тарбияси-
да энг асосий бўғин ҳисобланган мак-
табгача таълим тизимининг жамия-
тимиз ҳаётидаги ўрни ва аҳамиятини 
ҳеч нарса билан ўлчаб бўлмайди. 
Айнан мактабгача таълим соҳа-
сига бўлган эътибор мамлакат-
нинг эртанги тараққиёти учун 
мустаҳкам замин яратади. Шу-
ларни назарда тутиб, биз юртимизда 
илк бор Мактабгача таълим вазирли-
гини ташкил этдик.

Бугун йирик шаҳарларимиздан 
тортиб, чекка туманлар, қишлоқ ва 
овулларимизда янги-янги замонавий 
боғчалар барпо этилмоқда. Қисқа 
вақт, яъни тўрт йил ичида республи-
камизда боғчалар сони 3 баробар 
ошиб (5 минг 200 тадан 14 минг 200 
тага), болаларни қамраб олиш дара-
жаси 28 фоиздан 54 фоизга етгани 
ана шундай амалий ҳаракатларимиз 
натижасидир.

Соҳага давлат-хусусий шериклик 
механизми жорий этилиши туфайли 
223 мингдан ортиқ ўринга эга бўлган 
7 минг 400 та хусусий боғча ташкил 
қилинди. Бу мақсадлар учун 1 трил-
лион 850 миллиард сўм имтиёзли 
кредит маблағлари йўналтирилиб, 20 

мингга яқин янги иш ўрни яратилди.
Кўриниб турибдики, дастлабки на-

тижалар ёмон эмас. Бироқ ҳали бу 
борада қиладиган ишларимиз анча-
гина.

Соҳада давлат-хусусий шериклик 
тизимини ривожлантириб, нодавлат 
секторнинг улушини 75 фоизга етка-
зиш, мактабгача таълим қамровини 
эса 80 фоиздан ошириш зарур.

Болалар боғчалари учун кадрлар 
тайёрлаш, қайта тайёрлаш ва улар-
нинг малакасини оширишнинг амал-
даги тизими давр талабларига жавоб 
бермайди. Қолаверса, мактабгача 
таълимда замонавий ўқитиш шакл-
лари, янги педагогик ва ахборот тех-
нологияларини жорий қилиш маса-
ласи ҳам долзарб бўлиб турибди.

Вазирлар Маҳкамаси икки ой муд-
датда мактабгача таълим соҳасидаги 
ушбу муҳим вазифалар ижроси 
юзасидан ҳукумат қарорини қабул 
қилсин.

Муҳтарам дўстлар!
Халқимиз ҳамиша устозларни                  

эъзозлаб, уларнинг ҳурмат-иззатини 
жойига қўйиб келган. “Устоз ота 
каби улуғ” деган ҳикматли нақл 
ҳам бежиз айтилмаган. Энди ана 
шу сўзларни қоғозда эмас, амал-
да қарор топтирадиган, ўқитувчи-
муаллимнинг қадр-қимматини жойи-
га қўядиган пайт келди.

Мен бу гапларни нима учун айта-
ётганимни ҳаммангиз яхши тушуниб 
турибсиз, албатта.

Яшириб нима қилдик, кўп йиллар 
давомида ўқитувчига эътибор бора-
сида сўзимиз бошқа, ишимиз бошқа 
бўлиб келди. Оқибатда соҳа ходим-
лари гўёки кераксиз ва ҳимоясиз 
қатламга айланиб қолди. Мактаб 
ўқитувчиларининг асосий вазифаси 
бир четда қолиб, уларни ўзларига 
мутлақо алоқаси бўлмаган ишларга 
жалб этиш чуқур илдиз олди. Яна-
ям очиқроқ айтсак, муаллимларнинг 
“хўжайини” кўпайиб кетди. Бундай 
ножўя ишлар нафақат таълим си-
фатига, балки соҳа ходимларининг 
ўз касбига бўлган муносабатига ҳам 
салбий таъсир кўрсатди. Қанчадан-
қанча тажрибали ўқитувчилар дили 
оғриб, севган касбини ноилож таш-
лаб кетганини ҳам биламиз.

Мана, яқин-яқингача ўқитувчи-
муаллимлар, айрим жойларда 
ўқувчилар ҳам, тўрт ойлаб пахта 
йиғим-терими, чопиқ ва яганага 
чиқарилгани сир эмас. Натижада 
ўқитувчи бир ойда ўртача 80 соат 
дарс ўтиши керак бўлса, тўрт ойда 
320 соат йўқотадиган вазият вужуд-
га келди. Ўз навбатида, ўқувчи бир 
ойда 136 соат сабоқ оладиган бўлса, 
тўрт ойда 544 соат дарсни бой бе-
ришга мажбур бўлди.

Агар бу рақамларни ўн бир йил-
га кўпайтирсак, биласизми, қанча 
бўлади? Бу, ахир, юқори синф 
ўқувчилари учун белгиланган 8,5 
минг соатлик ўқув дастурининг 
қарийб 3 минг соати – 30 фоизи да-
лада мажбурий меҳнатда ўтди, дега-
ни эмасми? Бошқача айтганда, бола 
11 йил ўрнига атиги 7 йил ўқишга 
мажбур бўлди.

Яратганга шукрки, бундай салбий 
ҳолатлар энди тарихда қолди. Ҳамма 
соҳани ўз эгасига, жумладан, қишлоқ 
хўжалигини ҳам фермер ва кластер-
ларга топшираётганимиз туфайли 
бунга эришмоқдамиз.

Кейинги тўрт йилда мактаб 
ўқитувчиларининг ойлик маоши бир 
ярим баробар кўпайтирилди. Давлат 
мукофотлари билан тақдирланаётган 
устозлар сони ошиб боряпти. 
Ўқитувчи тайёрлайдиган ҳисоботлар, 
қоғозбозликлар сони кескин камай-
тирилди.

Ўзингиз ўйланг, тўрт йил олдин 
бундай ўзгаришларни тасаввур 
қилиб бўлармиди?

Жамиятда устоз ва мураббий-
ларга қаратилаётган эътибор ту-
файли қарийб 15 минг нафар эркак 
ўқитувчи мактабларга қайтди. Аммо, 
шуни таъкидлаш керакки, ҳали бу 
борада кўзланган натижага эришга-
нимиз йўқ. Ҳозирги кунда ҳам халқ 
таълимидаги педагогларнинг қарийб 
70 фоизини аёл ўқитувчилар ташкил 
этмоқда.

Албатта, ҳаммамиз мактаб дав-
рини эслаганимизда, кўз олдимиз-
га аввало, талабчан ва меҳрибон 
синф раҳбаримиз келади. Нима 
учун? Чунки, мактабдаги ҳар бир 
қадамимиз мана шу азиз ва олижа-
ноб инсонларнинг доимий эътибо-
ри ва ғамхўрлигида бўлган. Ҳаётга 
илк йўлланмани ҳам бизга мана шу 
устозларимиз берган.

Шу сабабли биз синф раҳбарлари-
нинг машаққатли ва масъулиятли 
меҳнатини муносиб рағбатлантириш 
чорасини кўряпмиз. Хусусан, 2020 

йил 1 октябрдан бошлаб 242 минг 
нафар синф раҳбари учун қўшимча 
тўлов миқдори бир ярим баробар 
оширилади. Мазкур мақсадлар учун 
йиллик 400 миллиард сўмдан зиёд 
қўшимча маблағ йўналтирилади.

Ўрни келганда айтмоқчиманки, мен 
бугун имзолаган Фармон билан би-
ринчи марта 14 нафар синф раҳбари 
давлатимизнинг орден ва медаллари 
билан тақдирланди.

Ўқитувчиларнинг доимий ва уз-
луксиз психологик кўникмаларини 
ривожлантириш мақсадида Халқ 
таълими вазирлиги қошидаги ҳуду-
дий малака ошириш институтлари-
да синф раҳбарларини тайёрлаш 
бўйича алоҳида ўқув курсларини 
ташкил этиш керак.

Бугунги кунда жамиятимизда 
ўқитувчи ва мураббийларнинг қадди, 
шаъни ва ғурури тикланаётгани бар-
чамизни қувонтиради.

Айни вақтда бу ўта муҳим маса-
ла энг долзарб вазифамиз эканини 
алоҳида таъкидлаб, уни амалга оши-
риш бутун жамиятимизнинг бурчига 
айланишини истардим.

Фарзандларимиз мактабдан қан- 
чалик билимли бўлиб чиқса, юқори 
технологияларга асосланган иқти-
содиёт тармоқлари шунча тез ри-
вожланади, кўплаб ижтимоий му-
аммоларни ечиш имкони туғилади. 
Шундай экан, Янги Ўзбекистон 
остонаси мактабдан бошланади де-
сам, ўйлайманки, бутун халқимиз 
бу фикрни қўллаб-қувватлайди.

Ҳурматли йиғилиш иштирокчила-
ри!

Мамлакатимизнинг келгуси тарақ-
қиётини ўйлаб, ўқитувчи ва муал-
лимларнинг ҳаётимиздаги нуфузи ва 
мавқеини ошириш мақсадида улар-
нинг мақомини қонун даражасида 
белгилашни таклиф қиламан. Ушбу 
қонунда ёшларга таълим ва тар-
бия бериш жараёнида ўқитувчилар 
ўзларининг салоҳиятини тўлиқ 
намоён этишлари учун зарур 
шарт-шароитлар яратиш, уларни 
ижтимоий, ҳуқуқий, моддий қўллаб-
қувватлаш чоралари кафолатланиши 
керак. Жумладан, мактаб директори, 
унинг ўринбосари, синф раҳбари, 
ўқитувчининг мақоми аниқ белгила-
ниши лозим.

Ўқитувчиларга устамалар тўлаш, 
уларни рағбатлантириш мезонлари 
ҳам тўлиқ қайта кўриб чиқилиши за-
рур. Амалда бу масала ўта муракка-
блиги ва ортиқча қоғозбозлик талаб 
қилиши ҳам ҳақиқат. Бунда аксари-
ят эскирган қонуности ҳужжатлари 
қайта кўриб чиқилиб, бекор қилинса, 
ўйлайманки, мақсадга мувофиқ 
бўлади.

Ўқитувчиларнинг ҳуқуқлари дав-
лат ҳимоясида бўлишини, уларнинг 
касбий фаолиятига ноқонуний ара-
лашув, бошқа ишларга жалб қилиш 
жавобгарликка сабаб бўлишини 
қатъий белгилаш лозим.

Қонунда, шунингдек, мактаб ди-
ректорига қўйиладиган талаблар, 
унинг асосий вазифалари ва фао-
лиятини баҳолаш мезонлари ҳамда 
ҳисобот бериш тартибини белгилаш 
зарур.

Мактаб директори лавозимини 
танлов асосида, мактабни келгуси 
5 йилда ривожлантириш бўйича энг 
яхши дастурга эга номзод эгаллаши 
керак. Энди мактаб директори йил 
якуни бўйича дастур ижроси ҳақида 
маҳаллий кенгашда ҳисобот беради 
ва унинг фаолиятига халқ вакил-
лари томонидан очиқ-ойдин баҳо 
бериб борилади. Мактаб директо-
рига интизомий жазо бериш ва уни 
лавозимидан озод этиш масалалари 
ҳам маҳаллий кенгашлар билан ке-
лишилган ҳолда амалга оширилиши 
зарур.

Парламентимиз аъзоларидан ма-
ҳаллий кенгашларнинг мактаблар би-
лан ишлаш тизимини алоҳида назорат-
га олиб, ушбу жараёнларга яқиндан 
кўмак беришларини сўрайман. Олий 
Мажлис палаталари (Т.Норбоева, 
Н.Исмоилов) икки ой муддатда умум-
таълим мактаблари билан ишлашни 
янада кучайтириш бўйича тегишли 
чора-тадбирларни ишлаб чиқишлари 
мақсадга мувофиқ бўлади.

Келгуси икки йил давомида мак-
табларни моддий-техник жиҳатдан 
таъминлаш харажатларини 2 ба-
робар ошириш, уларни замонавий 
жиҳозлар ва кўргазма қуроллари би-
лан тўлиқ таъминлаш лозим.

Афсуски, бугунги кунда туман ва 
шаҳар халқ таълими мудирларининг 
тизимдаги ўрни сезилмаяпти. Улар-
нинг фаолияти асосан хўжалик ишла-
рини назорат қилиш ва тегишли жазо 
чоралари қўллашдан иборат бўлиб, 
таълим сифати билан шуғулланиш 
иккинчи даражали масалага айланиб 

қолган. Мазкур раҳбарларнинг ти-
зимдаги ролини қайта кўриб чиқиш 
ва уларнинг мақомини ошириш-
ни даврнинг ўзи талаб қилмоқда. 
Бундан буён туман халқ таълими 
бўлими мудирлари ҳокимнинг мао-
риф бўйича маслаҳатчиси сифатида 
фаолият олиб боради ва бевосита 
ҳокимлик биносида ўтиради. Шунга 
мос равишда уларга зарур ваколат-
лар берилади.

Бундан ташқари, таълим соҳасини 
ривожлантириш мақсадида туман ва 
шаҳарларда алоҳида жамғарма таш-
кил этсак, нима дейсизлар?

Жамғарма маблағлари илғор 
ва намунали мактаб раҳбарлари 
ҳамда халқ таълими бўлимлари ме-
тодистларини рағбатлантиришга 
йўналтирилади.

Вазирлар Маҳкамаси (Ж.Қўчқоров), 
Молия вазирлиги (Т.Ишметов) бир 
ой муддатда ушбу жамғармани таш-
кил этиш ва унинг молиявий манба-
ларини шакллантириш бўйича қарор 
лойиҳасини тайёрласин.

Қадрли дўстлар!
Кейинги вақтда мамлакатимиз-

да мактаб таълими умуммиллий 
ҳаракатга айланиб, соҳа ривожида 
янги давр бошланганидан хабар-
дорсиз. Ана шу ҳаракатнинг амалий 
ифодаси сифатида сўнгги икки йилда 
556 миллиард сўм маблағ ҳисобидан 
77 та янги мактаб қурилди. 1 минг 
930 та мактабда қайта қуриш ва таъ-
мирлаш ишлари бажарилди.

Айни пайтгача мавжуд бўлган 
қишлоқ мактабларидаги “Қўл- 
бола печка”лар ҳам тўлиқ алмаш-
тирилмоқда. Юзлаб мактабларда 
электр энергияси, тоза ичимлик суви 
таъминоти, иситиш тизими яхшилан-
ди, ошхона, спорт заллари ва бошқа 
зарур бинолар барпо этилди. 6 минг-
га яқин мактаб юқори тезликдаги 
Интернетга уланди.

Шу билан бирга, хусусий таълим 
тизимига кенг йўл очилмоқда. Бу бо-
рада лицензия олиш тартиби содда-
лаштирилди. Ўтган уч йил давомида 
уларнинг сони 6 марта ошиб, 140 
тага етгани диққатга сазовордир.

Мутлақо янгича мазмун ва шаклга 
эга бўлган Президент мактаблари 
ҳамда ижод мактаблари бўйича иш-
лар фаол давом эттирилмоқда.

Математика ҳамда кимё-биология 
фанларини ривожлантириш бўйича 
қарорлар қабул қилдик. Уларга асо-
сан ҳар бир туман ва шаҳарда ана 
шу фанларга ихтисослашган макта-
блар босқичма-босқич ташкил эти-
лади. Шу йилнинг ўзида математика 
йўналишида 56 та, кимё-биология 
йўналишида 27 та мактаб ташкил 
этилгани бу ишларнинг бошланиши-
дир.

Математика, кимё, биология, ахбо-
рот тизимлари ва информатика фан-
лари бўйича сертификация тизимини 
жорий этишни бошладик. Ўрта таъ-
лим тизимида иқтидорли ўқувчилар 
ва ўқитувчилар билимини баҳолаш 
тизимини кенгайтириш мақсадида 
бошқа асосий фанлар бўйича ҳам 
сертификация тизимини жорий этиш 
зарур.

Хабарингиз бор, пойтахтимизда 
Муҳаммад Хоразмий номида ахбо-
рот-коммуникация технологияларига 
ихтисослашган янги мактаб очдик. 
Айни пайтда фарзандларимизнинг 
“ай-ти” технологияларга қизиқишини 
янада ошириш ва уларнинг етук му-
тахассис бўлиб етишиши учун ша-
роит яратиш мақсадида жорий йилда 
– 14 та, келгуси йилда – 82 та, 2022 
йилда – 64 та, 2023 йилда – 45 та ах-
борот технологиясига ихтисослашган 
мактаблар ташкил этилади ва барча 
туман ва шаҳарлар қамраб олинади.

Ўқитувчилар ишини енгиллаш-
тириш ва уларнинг салоҳиятидан 
оқилона фойдаланиш учун келгуси 
йилда таълимни рақамлаштириш 
ишларини якунлаб, “Онлайн мак-
таб”, “Рақамли ва хавфсиз мактаб”, 
“Электрон дарслик”, “Электрон кун-
далик” каби тизимлар жорий этила-
ди. 2020 йил охиригача мактабларни 
кенг полосали Интернет тармоғига 
улаш даражаси 70 фоизга етказила-
ди. Келгусида барча мактаблар 100 
фоиз Интернет билан таъминлана-
ди ва бунинг учун Давлат бюджети 
маблағлари йўналтирилади.

Биз халқаро фан олимпиа-
далари ғолиблари ва уларнинг 
ўқитувчиларини рағбатлантириш ти-
зимини йўлга қўйдик. Илгари олим-
пиадада олтин ёки кумуш медаль 
олса, совриндор ўқувчига ҳам, уни 
тайёрлаган ўқитувчига ҳам нари бор-
са битта фахрий ёрлиқ бериларди. 
Ҳозир улар миллионлаб пул мукофо-
ти билан тақдирланмоқда.

Бу рағбатлантириш тизими амалда 

ижобий натижа бера бошлаганини 
алоҳида таъкидламоқчиман. Панде-
мия шароитига қарамасдан, ўқувчи 
ёшларимиз халқаро фан олимпиада-
ларида фаол иштирок этиб, юқори 
ўринларни эгаллаётгани барчамиз-
ни қувонтиради. Хусусан, бу йил 28 
нафар иқтидорли ўғил-қизимиз ана 
шундай олимпиадаларда 2 та ол-
тин, 8 та кумуш, 15 та бронза медаль 
ҳамда 3 та дипломни қўлга киритга-
ни алоҳида эътиборга лойиқ.

Ушбу йўналишдаги ишларимиз-
ни янги босқичга кўтариш мақ-
садида, Халқ таълими вазирли-
ги қошидаги Фан олимпиадалари 
бўйича иқтидорли ўқувчилар билан 
ишлаш департаменти фаолияти-
ни кучайтириш, вазирнинг биринчи 
ўринбосарини бу масала бўйича бе-
восита масъул этиб белгилаш лозим.

Биз кейинги пайтда таълим соҳа-
сида мутлақо янги тизим яратиш 
мақсадида ташкил этишни бошлаган 
Президент ва ижод мактаблари зим-
масига барча умумтаълим мактаб-
лари учун ўрнак ва андоза бўлиш 
вазифаси юклатилган. Афсуски, Пре-
зидент, ижод ва ихтисослаштирилган 
мактабларни ривожлантириш агент-
лигининг (С.Бобохўжаев) бу борада-
ги жонбозлиги ва ташаббускорлиги 
ҳали-ҳануз сезилмаяпти.

Айни вақтда, кўзлаган мақсадлари-
мизга эришиш учун, мактабнинг ҳам 
масъулиятини оширадиган вақт кел-
ди. Бу – давр талаби. “Қарс икки 
қўлдан чиқади”, дейди халқимиз.

Бугун шиддат билан ривожлана-
ётган замон ҳар биримиздан доимо 
изланиб, ташаббус кўрсатиб, янгича 
ишлашни талаб этмоқда.

Бир ўйлаб кўрайлик, нега қанчадан-
қанча мактабларда битирувчилар-
нинг 10 фоизи ҳам олийгоҳларга 
кира олмаяпти? Ота-оналар репе-
титор ёллаб, пул тўлаб болаларини 
ўқишга тайёрлашга мажбур бўляпти.

Савол туғилади: нима учун ак-
сарият мактабларимиз 11 йил 
ўқитган ўқувчилар олийгоҳга кира 
олмаяпти-ю, репетитор 2 йилда бун-
га эришяпти?

Бу саволлар ҳар бир мактаб 
ўқитувчиси, жамоаси ва директори-
ни, ҳар қайси виждонли педагогни 
ўйлантириши зарур, деб ўйлайман.

Энди мактаб жамоатчилик олдида 
ҳисобот берадиган бўлади. Мактабни 
битирган ўқувчи олийгоҳга кириши 
керак ёки мактаб давридаёқ бирор-
бир касб-ҳунарга эга бўлиши шарт. 
Айнан шу мезон асосида мактаб жа-
моаси ва директори фаолиятига баҳо 
берилади.

Бугун ҳар бир ўқитувчи ва тар-
биячи, олийгоҳ домласи таъ-
лим ва илм-фан соҳасидаги 
энг сўнгги ижобий янгиликлар-
ни ўқув жараёнларига татбиқ 
эта оладиган, чуқур билим ва 
дунёқараш эгаси, бир сўз билан 
айтганда, замонамиз ва жамия-
тимизнинг энг илғор вакиллари 
бўлишлари керак.

Бундай устозлар қўлида таълим ол-
ган фарзандларимиз биз орзу қилган 
Ўзбекистоннинг ёруғ келажагини    
бунёд этишга қодир авлод бўлиб 
камол топади. Лекин бу юксак на-
тижаларга эришиш учун таълим ти-
зимидаги мавжуд муаммоларни ҳал 
қилишимиз лозим.

Бугун аниқ ва табиий фанларни 
ўқитиш методикаси мураккаб ту-
зилгани, уларда назарий билимлар 
амалиёт билан боғланмагани, ўқув 
дастурларида узвийлик йўқлиги, 
дарсликларнинг мазмуни ва сифати 
қониқарсиз экани ҳақли эътирозлар-
га сабаб бўлмоқда. Амалдаги таълим 
стандартлари ҳамда ўқув дастур-
лари асосан ўқувчини таълимнинг 
навбатдаги босқичига тайёрлашга 
йўналтирилган бўлиб, уларни эркин 
фикрлаш ва мустақил ҳаётга тай-
ёрлаш масаласи эътибордан четда 
қолмоқда. Бундай ҳолатларга барҳам 
бериш учун, хорижий экспертлар ва 
тажрибали ўқитувчиларни кенг жалб 
қилган ҳолда, умумий таълимнинг 
Миллий ўқув дастури лойиҳасини 
ишлаб чиқиш ва жорий ўқув йили 
давомида уни илмий-тадқиқот ва 
таълим муассасаларида синовдан 
ўтказиш лозим.

Шунингдек, умумтаълим мактабла-
рида дарслик ва ўқув-методик маж-
муаларни тажриба-синовдан ҳамда 
чет эллик мутахассислар иштироки-
да экспертизадан ўтказиш тизими 
мавжуд эмас. Мактаб дарсликлари-
ни яратиш ва чоп этишни тартибга 
солиш масаласи ҳам долзарб бўлиб 
қолмоқда.

Шу сабабли Республика таълим 
маркази фаолияти замонавий та-
лаблар асосида тубдан қайта кўриб 
чиқилиб, такомиллаштирилиши ке-

ЎҚИТУВЧИ ВА МУРАББИЙЛАР – ЯНГИ ЎЗБЕКИСТОННИ БАРПО ЭТИШДА 
КАТТА КУЧ, ТАЯНЧ ВА СУЯНЧИМИЗДИР

рак. Ушбу марказнинг фаолияти 
Вазирлар Маҳкамасида Бош вазир 
ўринбосари Б.Мусаев томонидан 
шахсан мувофиқлаштирилиши ва на-
зоратга олиниши зарур.

Бошланғич синфлардан бошлаб 
фарзандларимизнинг қизиқиш ва 
қобилиятларини аниқлаш, келгуси-
да уларни ихтисослашган синфларда 
ўқитишни давом эттириш тизимини 
жорий этиш лозим. Бунинг учун Халқ 
таълими вазирлиги, Таълим сифати-
ни назорат қилиш давлат инспекция-
си навбатдаги ўқув йилидан бошлаб 
4-синф битирувчиларини фанлар 
бўйича саралаш ва йўналтириш тар-
тибини амалиётга киритиши керак.

Ҳозирги пайтда умумтаълим муас-
сасаларининг олий маълумотли пе-
дагог кадрлар билан таъминланиш 
даражаси 87 фоизни ташкил этади. 
Кўплаб мактаблар, айниқса, чекка 
ҳудудлардаги таълим масканларида 
бир қатор фанлар бўйича малакали 
ўқитувчилар етишмаяпти. Шу муно-
сабат билан педагог кадрлар тайёр-
лаш масаласи ҳамиша эътиборимиз 
марказида туриши зарур.

Қорақалпоғистон Республика-
си, вилоятлар ва Тошкент шаҳри 
раҳбарлари ўз ҳудудидаги педагог 
кадрлар тайёрлайдиган универси-
тет ва институтлар билан жиддий 
ишлаши керак. Ушбу олий таъ-
лим даргоҳларининг профессор-
ўқитувчиларига ипотека ва истеъ-
мол кредитлари ажратиш, уларнинг 
соғлиғини мустаҳкамлаш, санаторий 
ва курортларда даволанишини таш-
кил этиш масалалари шахсан ҳудуд 
раҳбарининг назоратида туриши 
лозим. Чунки, эътибор қаратадиган 
бўлсак, жойлардаги ҳамма мутахас-
сиснинг – фермер ёки инженерни 
оласизми, бошқа касб вакиллари-
ни оласизми, ҳаммасига эътибор ва 
ғамхўрлик қиладиган ташкилотлар 
бор. Фақат ўқитувчининг, ўқитувчи 
тайёрлайдиган институтларнинг, 
таъбир жоиз бўлса, жойларда “эгаси” 
йўқ.

Такрор айтаман, энди бу масала би-
лан шахсан ҳокимлар шуғулланади.

Бугунги тез ўзгараётган замонда, 
барча соҳаларда ходимларнинг би-
лим ва малакасини мунтазам ошириб 
бориш ҳал қилувчи масалага айлан-
ган бир пайтда педагог кадрларни 
қайта тайёрлаш ва малакасини оши-
риш тизими бу талаблардан орқада 
қолмоқда.

Халқ таълими вазирлигининг Аб-
дулла Авлоний номидаги Халқ таъ-
лими тизими раҳбар ва мутахассис 
ходимларини қайта тайёрлаш ва 
малакасини ошириш институти бор. 
Минг афсуски, бу институтнинг исми 
жисмига мос эмас. Улуғ маърифатпар-
вар илгари сурган ва муваффақиятли 
амалга оширган ғоялар, замонавий 
таълим методикасини ишлаб чиқиш 
масалалари институт фаолиятида 
ўзининг амалий ифодасини топа ол-
маётганини айтишга мажбурмиз.

Шу муносабат билан мактаб дирек-
торлари ва ўқитувчиларининг мала-
касини ошириш тизимини танқидий 
кўриб чиқиш зарур. Бу борада Абдул-
ла Авлоний номидаги институт фао-
лиятини тубдан қайта ташкил этиш 
талаб этилади.

Мазкур таълим даргоҳи ҳудудлар-
даги университетлар ва педагогика 
институтлари билан биргаликда ту-
ман халқ таълими бўлими мудирлари 
ва мактаб директорларининг малака-
сини ошириш, ўқитишнинг замона-
вий методикаларини яратиш, масо-
фавий таълим бериш масалаларига 
алоҳида эътибор қаратиши керак.

Соҳада рақобатни таъминлаш 
мақсадида нодавлат таълим таш-
килотларини ҳам малака ошириш 
ва қайта тайёрлаш тизимига жалб 
қилиш вақти келди. Бу жараён-
да ўқитиш харажатларини қоплаш 
учун Давлат бюджетидан маблағ 
йўналтирилади.

Ўрнак кўрсатган ўқитувчилар учун 
мажбурий малака ошириш талабла-
рини бекор қилиш, уларнинг фао-
лиятини бевосита ўқувчилари олган 
билим даражаси билан баҳолашни 
назарда тутиш лозим. Ўқувчилари 
халқаро фан олимпиадаларида ғолиб 
бўлган педагогларга олий малака  
тоифаси тўғридан-тўғри тақдим эти-
лиши керак.

Эндиликда халқ таълими ходим-
ларининг малакасини ошириш ва 
қайта тайёрлашнинг янги тизими 
жорий этилади. Яъни, ўқитувчилар 
бевосита малака ошириш марказла-
рига бормасдан, масофадан туриб 
ўз касбий кўникмаларини доимий 
ривожлантириш имкониятига эга 
бўладилар. Бундан ташқари, таълим 
сифатини оширишга кўмаклашадиган 
ва ўқитувчиларнинг доимий кас-
бий ривожланишига амалий ёрдам 

кўрсатадиган устоз-шогирд тизи-
ми ташкил қилинади ва уларнинг 
меҳнати муносиб рағбатлантирилади.

Мактабларда информатика, кимё, 
хорижий тиллар каби фанлар бўйича 
ўқитувчилар етишмовчилигини бар-
тараф этиш мақсадида педагогик 
бўлмаган йўналишлар бўйича олий 
таълим олаётган ёшлар учун қисқа 
муддатли педагогик курслар ташкил 
қилинади.

Муаллим ва ўқитувчиларнинг били-
ми ва малакасини ошириш ҳақида га-
пирганда, бугун жамиятимизда дол-
зарб бўлиб турган яна бир масалага 
тўхталиб ўтиш зарур, деб ўйлайман.

Айтинг-чи, ўқитувчи ўз устида иш-
лаши, билим ва маҳоратини ошири-
ши учун қўшимча методик ёрдамни 
қаердан олади? Албатта, шу соҳага 
оид китоб ва қўлланмалардан, мах-
сус педагогик нашрлардан олади.

Афсуски, биз кейинги йилларда 
“мажбурий обуна” баҳонасида их-
тиёрий обунани ҳам йўқ қилдик. 
Бунинг натижасида мактаб ва олий-
гоҳларнинг ўқитувчи ва домлалари 
ўзлари учун зарур бўлган газета ва 
журналлардан ажралиб қолди. Шун-
дай аянчли ҳолга келдикки, ҳатто 
айрим раҳбарлар газета ўқимаслиги 
билан мақтанадиган бўлдилар.

Ўзингиз биласиз, дунёда компью-
тер технологиялари энг ривожланган 
давлатлардан бири бу – Япониядир. 
Лекин ушбу мамлакатда кунига 3-4 
миллион нусхада нашр этиладиган 
газеталар борлигига нима дейсиз? 
Айтмоқчиманки, ҳаётимизда радио-
телевидение, Интернет билан бирга 
босма нашрларнинг ҳам ўз ўрни бор.

Бугунги кунда босма нашрларни 
таълим муассасаларига, ўқитувчи-
профессорларга етказиб бериш ҳам 
жиддий муаммога айланган. Чунки 
бу борада матбуот тарқатиш ва поч-
та тизимининг фаолияти мутлақо та-
лабга жавоб бермайди.

Шу муносабат билан Вазирлар 
Маҳкамаси бир ой муддатда бос-
ма матбуот нашрлари фаолиятини 
қўллаб-қувватлаш, хусусан, мактаб 
ва олийгоҳларни педагогик фаоли-
ят учун зарур нашрлар билан таъ-
минлаш, уларнинг кутубхоналарини 
ўқув ва бадиий адабиётлар билан 
тўлдириш чора-тадбирларини ишлаб 
чиқсин ва амалга оширсин.

Ўқувчиларнинг қобилиятини юза-
га чиқариш, бўш вақтини мазмун-
ли ташкил этишга қаратилган беш 
муҳим ташаббус доирасида ҳам ижо-
бий ишлар олиб борилмоқда. Бу бо-
радаги амалий ҳаракатларни давом 
эттириш, айниқса, мусиқа ва санъат, 
ахборот технологиялари ва спорт 
тўгараклари фаолиятини янада ри-
вожлантириш, уларни зарур восита 
ва жиҳозлар билан тўлиқ таъминлаш 
алоҳида диққат марказида бўлмоғи 
лозим.

Ҳаммамизга аёнки, бугунги 
мураккаб глобаллашув даврида 
жамиятимизда миллий ғоя ва 
мафкуравий иммунитетни ку-
чайтириш, ёшларимизни турли 
зарарли ғоя ва таҳдидлардан 
асраш, уларни ўз мустақил фик-
рига эга, иродали, фидойи ва 
ватанпарвар инсонлар этиб тар-
биялаш ҳар қачонгидан ҳам дол-
зарб аҳамият касб этмоқда. Шу 
сабабли биз биринчи марта умумтаъ-
лим мактабларида “Тарбия” фанини 
жорий этмоқдамиз.

Маърифатпарвар бобомиз Абдулла 
Авлонийнинг асрий қадриятларимиз 
асосида яратган “Туркий “Гулистон” 
ёхуд ахлоқ” асари шарқона тарбия-
нинг ноёб қўлланмаси сифатида бу-
гунги кунда ҳам ўзининг қадри ва 
аҳамиятини йўқотган эмас. Биз “Тар-
бия” фанининг назарий асосларини 
ишлаб чиқишда мана шундай бебаҳо 
асарлардан самарали фойдаланиши-
миз зарур.

Хабарингиз бор, бир йил олдин 
ўтказилган селектор йиғилишида 
халқ таълимини ривожлантириш-
ни умуммиллий мақсад, умумхалқ 
ҳаракати сифатида белгилаб олган 
эдик. Ушбу ҳаракат доирасида бар-
ча поғонадаги раҳбарлар ва улар-
нинг ўринбосарлари мактабларни 
оталиққа олган эди. Шундан сўнг 
ҳокимларимиз “урра-уррачилик” би-
лан бир муддат мактабга киргандек 
бўлди, буни “ойнаи жаҳон”да намо-
йиш ҳам қилди. Лекин шу билан та-
мом – мактаб эсимиздан чиқди.

Такрор айтаман, бугун мактабга 
кирмаган, мактабнинг, ёш авлоднинг 
дарду ташвишлари билан яшамаган 
раҳбарни эртага ҳаётнинг ўзи қабул 
қилмайди.

Ҳозирги вақтда қишлоқ хўжалиги 
соҳасида ҳам институционал исло-
ҳотлар олиб борилмоқда. Энди 
ҳокимлар иш вақтининг фақат 10-15 
фоизини қишлоқ хўжалиги соҳасига 

сарфлайдиган шароит вужудга 
келмоқда. Қолган вақтда улар иж-
тимоий масалалар, аввало, таълим-
тарбия, маънавият билан бевосита 
шуғулланишлари лозим.

Мана, ҳар бир ҳоким ёки унинг 
ўринбосарлари ҳамма фермерлар-
ни номма-ном билади. Лекин мак-
таб директорларини, илғор синф 
раҳбарларини, фаол ўқитувчиларни-
чи? Бугун бу борада қайси ҳокимни 
ибрат, намуна қилиб кўрсата ола-
миз? Афсуски, жавоб йўқ.

Шундан келиб чиққан ҳолда, ҳар 
бир вилоят, туман ва шаҳар ҳокими 
ҳафтада бир кунни албатта мактабга 
бағишлаши керак.

Мактаб муаммосига биринчи да-
ражали масала деб қарашимиз ло-
зим. Мактаб – фақатгина таълим 
берадиган маскан эмас, барчамиз 
учун юксак маънавият бешигига, 
фарзандларимизни болаликдан 
бошлаб касбга ўргатувчи дар-
гоҳга айланиши зарур.

Жорий ўқув йилидан бошлаб про-
фессионал таълим тизимида янги 
шаклдаги муассасалар тармоғи йўлга 
қўйилаётганидан барчангиз хабар-
дорсиз. Жумладан, халқаро стан-
дартларга мос 725 та профессионал 
таълим муассасаси – касб-ҳунар мак-
таби, коллеж ва техникумлар яқин 
кунларда ўз фаолиятини бошлайди. 
Уларда 200 мингдан ортиқ ўқувчилар 
бугунги талабларга жавоб берадиган 
ўқув дастурлари асосида таълим ола-
ди.

Олий ва ўрта махсус таълим вазир-
лиги халқаро меҳнат бозори талаб-
ларига жавоб берадиган кадрларни 
тайёрлаш, профессионал таълимнинг 
мазмуни ва сифатини ошириш дасту-
рини ишлаб чиқсин. Ҳудудларнинг 
раҳбарлари эса битириб чиқаётган 
ёш мутахассисларни муносиб иш би-
лан таъминлаш ҳақида бош қотириши 
зарур.

Қадрли юртдошлар!
Бугунги кунда жаҳондаги ну-

фузли олий таълим муассасала-
ри илм-фаннинг йирик ўчоқлари 
ҳисобланиши ҳеч кимга сир эмас. 
Шуни ҳисобга олиб, биз мамлака-
тимиз олий таълим тизимида туб 
ислоҳотларни амалга оширяпмиз. 
Янги-янги олий ўқув юртлари, дунё-
даги етакчи университетларнинг фи-
лиаллари ташкил этилмоқда.

Мисол учун, сўнгги 4 йилда мам-
лакатимизда 47 та янги олий таълим 
муассасаси, жумладан, хорижий уни-
верситетларнинг филиаллари таш-
кил этилиб, олий ўқув юртларининг 
сони 125 тага етди.

Давлат-хусусий шериклик ти-
зими асосида нодавлат олий таъ-
лим муассасалари фаолияти йўлга 
қўйилмоқда. Аҳоли фикрини 
ўрганган ҳолда, сиртқи ва кечки 
таълим шаклларини қайта тикладик, 
қабул квоталари оширилмоқда. Мак-
таб битирувчиларини олий таълимга 
қамраб олиш даражаси 2016 йилги 9 
фоиздан 2020 йилда 25 фоизга етган 
бўлса-да, биз бу ишларни янада кен-
гайтиришимиз зарур.

Профессор-ўқитувчиларнинг хо-
риждаги олий таълим ҳамда илмий-
тадқиқот масканларида малака 
ошириши ва стажировка ўташини 
таъминлайдиган механизм яратил-
ди. Уларнинг ойлик иш ҳақи миқдори 
2018 йилга нисбатан ўртача 2,5 баро-
бар оширилди. Бу йилдан бошлаб 10 
та олий таълим муассасаси ўзини ўзи 
молиялаштириш тизимига ўтказилди.

Айни пайтда олий таълим соҳасида 
бир қатор муаммолар сақланиб қола-
ётганини таъкидлаш лозим. Бу муам-
молар нималардан иборат? Уларни 
ҳал этиш учун қандай тадбирларни 
амалга оширишимиз керак?

Аввало, соҳада давлат-хусусий ше-
рикликни ривожлантириш, айниқса, 
ҳудудларда нодавлат олий ўқув юрт-
ларини ташкил этиш секин бормоқда. 
Мана, Фарғонада Корея билан, Хо-
размда Малайзия билан ҳамкорликда 
олий ўқув юртлари ташкил этиляпти. 
Лекин, нима учун бошқа вилоятлар-
да бундай ҳаракатлар сезилмаяпти?

Аксарият битирувчиларнинг би-
лим ва малакаси меҳнат бозори та-
лабларига жавоб бермаётганини 
ҳам тан олишимиз керак. Маҳаллий 
таълим муассасаларида инновацион 
фаолият ҳамда тадқиқот натижала-
рини амалиётга жорий этиш дара-
жаси жуда паст. Тизимда илмий да-
ражали ўқитувчилар улуши ўртача 
37 фоиз экани бизни қониқтирмайди. 
Ҳудудларда бу кўрсаткич янаям паст 
даражада сақланиб қолмоқда.

Олий таълим масканларини илмий 
лабораториялар билан жиҳозлаш, 
тизимда ахборот-коммуникация тех-
нологияларини қўллаш даражаси 
ҳам паст эканини қайд этиш лозим.

Сир эмас, бугунги пандемия жуда 

кўп соҳалар қаторида соғлиқни 
сақлашнинг илм-фан йўналишида 
ҳам ҳали билимларимиз заиф экани-
ни кўрсатиб қўйди. Барчамиз бундан 
жиддий хулоса қилишимиз керак.

Олий таълим тизимининг вазифаси 
фақат талабаларга дарс беришдан 
иборат эмас. Университет ва инсти-
тутларимиз илм-фан соҳасида ҳам 
фаол ишлаши, ёшларни илмий иш-
ларга, катта-катта лойиҳаларга жалб 
этиши керак. Ушбу муассасаларда 
илмий-тадқиқот ишларини янада 
ривожлантириш мақсадида илмий-
техник дастурлар доирасида амалга 
ошириладиган лойиҳалар кўламини 
3 баробар кенгайтириш, докторан-
турага қабул квоталарини 4 марта 
кўпайтириш зарур.

Бугун “рақамли иқтисодиёт” деган 
тушунча дунёда энг долзарб масала-
га айланганини барчамиз кўриб ту-
рибмиз. Айни пайтда ахборот техно-
логиялари соҳасида чуқур билим ва 
малакага эга бўлган, улардан унумли 
фойдалана оладиган замонавий му-
тахассислар миллий иқтисодиётимиз 
учун ниҳоятда зарур. Барчамиз бу 
масалани чуқур англаган ҳолда, 
шу мақсадга эришиш учун жиддий 
ҳаракат қилишимиз шарт. Бу ишга бу-
гун киришмасак, эртага кеч бўлади.

Вазирлар Маҳкамаси ушбу устувор 
вазифалар ижроси юзасидан алоҳида 
дастур ишлаб чиқиши зарур.

Муҳтарам дўстлар!
Ёдингизда бўлса, давлат раҳбари 

сифатидаги менинг биринчи учра-
шувим 2016 йил 30 декабрда мамла-
катимиз академиклари билан бўлиб 
ўтган эди. Бу пайтда Фанлар акаде-
мияси муаммолар гирдобига ботиб 
қолган, унга охирги сайловлар 1995 
йилда ўтказилган эди. Оқибатда 
ўтган давр мобайнида академиклар-
нинг сони 2 баробар қисқариб, 63 на-
фар академик қолган эди, холос.

Биз академияни, таъбир жоиз 
бўлса, реанимация ҳолатидан 
чиқариб, соғлом, тўлақонли фаоли-
ятга қайтариш учун зарур амалий чо-
раларни кўрдик. 32 нафар янги ака- 
демик сайланди. Фанлар академия-
сининг фаолиятини давлат бюдже-
тидан молиялаштириш тизими йўлга 
қўйилди. Бир қатор илмий-тадқиқот 
институтлари ва марказлар фаоли-
яти қайта тикланди. Жумладан, 40 
та илмий лаборатория замонавий 
асбоб-ускуналар билан жиҳозланди. 
Ушбу мақсадлар учун биргина Фан-
лар академиясининг институтлари-
га қарийб 300 миллиард сўм маблағ 
йўналтирилди.

Биз жамиятимизда илм-фаннинг 
қадрини кескин ошириш, олимлар ва 
тадқиқотчилар учун шароит ва имко-
ниятларни кенгайтириш йўлида жид-
дий ҳаракат қиляпмиз. Айни пайтда 
таъкидлаш лозимки, ўша учрашув-
да билдирилган аксарият вазифа 
ва топшириқлар бугун ҳам долзарб 
бўлиб, уларни тўлақонли амалга 
ошириш учун барчамиз масъулмиз.

Фанлар академияси, Олий ва ўрта 
махсус таълим вазирлиги, Иннова-
цион ривожланиш вазирлиги бир 
ой муддатда Ўзбекистонда илм-фан 
соҳаларини 2030 йилгача ривожлан-
тириш концепцияси лойиҳасини ки-
ритсин.

Шахсан мен жонкуяр олимларимиз 
буюк аждодларимизнинг ил-
мий анъаналарини муносиб да-
вом эттирган ҳолда, илм-фанни 
тараққиётимизнинг драйверига ай-
лантириб, мамлакат ривожига 
хизмат қиладиган муҳим кашфи-
ётлар яратишларига ишонаман.

Қадрли ватандошлар!
Барчамиз яхши биламизки, инсон-

нинг онги ва дунёқараши, фикри 
ўзгармаса, жамият ўзгармайди. Жа-
мият ўзгармаган жойда ҳеч қандай 
ижобий натижа ҳам, тараққиёт ҳам 
бўлмайди. Одамларнинг онгу та-
факкурини ўзгартирувчи куч эса, 
ҳеч шубҳасиз, аввало, ўқитувчи-
мураббийлар, олийгоҳ домлалари, 
илм-фан арбоблари, маданият ва 
санъат, адабиёт намояндаларидир.

Бугун биз яшаётган жамиятга 
янги фикр, янги ғоя, энг муҳими, 
ислоҳотларни амалга оширишга 
қодир бўлган янги авлод кадрлари 
керак. Албатта, халқимизнинг мардо-
на меҳнати, ўқитувчи ва мураббий-
ларнинг жонбозлиги туфайли таъ-
лим соҳасини тубдан модернизация 
қилиш бўйича кўп иш қилдик. Лекин 
ҳаммамиз яхши тушунамизки, булар 
– катта мақсад йўлида ташланган 
дастлабки қадамлар, холос.

Барчангиз гувоҳсиз, бугун замон 
шиддат билан ўзгариб, барча соҳалар 
қатори таълим тизими олдига ҳам ўта 
долзарб ва мураккаб вазифаларни 
қўймоқда. Биз дунё миқёсидаги ке-
скин рақобатга бардош бера олади-
ган миллий таълим тизимини ярати-

шимиз зарур. Шу мақсадда, аввало, 
таълим масканларининг моддий-тех-
ник базасини, кадрлар салоҳиятини 
мустаҳкамлаш, дарсликлар ва ўқув 
қўлланмаларини замон талаблари 
асосида такомиллаштириш, ўқув дас-
турлари ва стандартларини опти-
маллаштириш, соҳа ходимларининг 
иш ҳақини босқичма-босқич оши-
риб бориш, уларнинг машаққатли 
меҳнатини муносиб қадрлаш бундан 
буён ҳам доимий эътиборимиз марка-
зида бўлади.

Бугун мен, аввало, таълим-тарбия 
соҳаси фидойиларига, барча юрт- 
дошларимизга мурожаат қилиб айт-
моқчиман: азиз дўстлар, биро-
дарлар, агар интилсак, астойдил 
ҳаракат қилсак, ҳар қандай баланд 
маррани эгаллаш қўлимиздан ке-
лади. Биз маърифат борасида, 
таъбир жоиз бўлса, “илиги тўқ” 
халқмиз. Илм-фанга интилиш биз-
нинг қонимизда, бугунги тил би-
лан айтганда, генимизда бор.

Ҳаммамиз яхши тушунамиз, Учинчи 
Ренессанс пойдеворини яратиш – беш-
ўн йилда бўладиган иш эмас. Бунинг 
учун, аввало, юзлаб, минглаб истеъ-
додли кадрлар, фидойи шахслар ке-
рак.

Биз Худо берган истеъдодга пар-
вариш зарурлигини, агар ўз вақтида 
шароит яратиб берилмаса, ҳар 
қандай иқтидор ҳам сўниб қолиши 
мумкинлигини яхши англаймиз.

Мана, Темурийлар даврини эслай-
лик, Ғазнавийлар, Хоразмшоҳлар, 
Навоийлар замонини ёдга олайлик. 
Агар давлат томонидан эътибор ва 
ҳомийлик бўлмаса, ижодий муҳит 
яратиб берилмаса, улуғ алломала-
римизнинг салоҳияти бу даражада 
ёрқин намоён бўлмас эди.

Бугун давлатимиз томонидан илм-
фан, таълим ва тарбия, маданият-
ни ривожлантириш учун қанча куч, 
қанча маблағ керак бўлса, ҳаммасини 
топамиз. Қандай имконият зарур 
бўлса – яратамиз.

Баъзи одамлар, пандемия даври-
да шу гаплар зарурми, деб ўйлаши 
ҳам мумкин. Бундай тор қараш би-
лан яшайдиган кишилар янглишади. 
Худо хоҳласа, коронавирус панде-
мияси ҳам эртами-кечми, албатта та-
рихга айланади.

Бу касаллик бошланган март 
ойидаёқ биз ушбу оғир синовдан 
муносиб ҳолда, янада кучли бўлиб 
ўтишимиз керак, деб ўз олдимизга 
улкан вазифа қўйган эдик. Бугун ана 
шу мақсадларимиз аста-секин амалга 
ошмоқда. Биз барчамиз улуғ аждод-
ларимиздан ибрат олиб, уларга му-
носиб бўлиб, доимо эзгу орзу-инти-
лишлар билан яшашимиз керак.

Бугунги фурсатдан фойдаланиб, 
мен йил бошида Олий Мажлисга 
йўллаган Мурожаатномадаги бир 
фикрга эътиборингизни қаратишни 
ўринли, деб биламан. Яъни: “Энг 
катта бойлик – бу ақл-заковат ва 
илм, энг катта мерос – бу яхши 
тарбия, энг катта қашшоқлик – 
бу билимсизликдир”.

Чиндан ҳам, бугун биз улуғ ни-
ятлар билан пойдевор қўяётган 
янги Уйғониш даври мамлакати-
мизда мана шундай улкан бой-
лик яратишга, халқимизнинг 
ҳаётини фаровон қилишга ва 
келгуси авлодларга ўзимиздан 
муносиб мерос қолдиришга хиз-
мат қилади.

Ишонаманки, ўз тарихида не-не 
буюк ишларни шараф билан амалга 
оширган халқимизнинг интеллектуал 
ва маънавий салоҳияти, куч-қудрати 
ва олижаноб фазилатларига таяниб, 
ўз олдимизга қўйган улуғ ва эзгу 
мақсадларимизга албатта эришамиз.

Азиз муаллимлар, муҳтарам домла-
лар!

Мен янги Ўзбекистонни – обод 
ва фаровон, демократик мамла-
катни барпо этишда сиз, муҳтарам 
педагогларни, профессор-ўқитув-
чиларни ўзим учун энг катта куч, 
таянч ва суянч, деб биламан. Сиз-
ларнинг ҳал қилувчи аҳамиятга 
эга бўлган фаолиятингизни қўл-
лаб-қувватлаш, сизлар учун му-
носиб меҳнат ва турмуш шароити 
яратиб беришни Президент сифа-
тида ўзимнинг муқаддас бурчим, 
деб ҳисоблайман.

Сизларни қутлуғ байрамингиз 
билан яна бир бор чин юракдан 
табриклаб, барчангизга сиҳат-
саломатлик, бахту саодат, масъули-
ятли ва шарафли фаолиятингизда 
муваффақиятлар, хонадонларингиз-
га файзу барака тилайман.

Доимо фарзандларингиз, шогирд-
ларингиз, элу юртимиз ҳурмати ва 
ардоғида бўлиш бахти насиб этсин, 
азиз устозлар!

Эътиборингиз учун раҳмат.
 ЎзA.



йниқса, давлатимиз раҳбари 
улуғ маърифатпарвар бобомиз 
Маҳмудхўжа Беҳбудийнинг 
биз учун икки эмас, тўрт 
тилни билиш зарур, деган 

сўзларини ёдга олиб, ушбу даъват 
ҳозир ҳам ғоят долзарб бўлиб тур-
ганини таъкидлаганлари эътиборга 
моликдир. Бу эса ўз навбатида мил-
лий таълим тизимини ривожланти-
ришда халқаро тажрибаларни пухта 
ўзлаштириш, ёшларимизни бир 
неча тилларни мукаммал биладиган 
халқаро кадрлар этиб тарбиялаш 
борасидаги масъулиятимизни янада 
оширади.

Президентимиз ўз нутқида 
бугун ҳар бир ўқитувчи, хусусан, 
олийгоҳ домласи таълим ва илм-
фан соҳасидаги энг сўнгги ижобий 
янгиликларни ўқув жараёнларига 
татбиқ эта оладиган, чуқур билим 
ва дунёқараш эгаси, бир сўз билан 
айтганда, замонамиз ва жамия-
тимизнинг энг илғор вакиллари 
бўлиши кераклигига урғу берди-
лар. Ҳудудларда хориждаги олий 
ўқув юртларининг филиалларини 
ташкил этиш масаласида сўз юрит-
дилар. Мамлакатимиз олий таълим 
тизимида туб ислоҳотлар амалга 

нга кўра 2020 йилнинг                    
1 сентябридан ижтимоий 
нафақаларни тайинлаш 
тўғрисидаги аризаларни 
кўриб чиқиб, уларни тайин-

лаш бўйича босқичма-босқич 
“Ижтимоий ҳимоя ягона реестри” 
ахборот тизими воситасида амал-
га оширилади.

 Бу борада кам таъминланган 
оилаларнинг эҳтиёжмандлик 
даражасини баҳолаш, нотўғри 
ёндашувни бартараф этиш асосий 
мақсадлардан бири ҳисобланади.

Шунингдек, “Ижтимоий ҳимоя 
ягона реестри” ахборот тизими-
нинг мақсади — электрон маъ-
лумот алмашуви орқали давлат 
томонидан аҳолига ижтимоий ёр-
дам ва хизматлар кўрсатишнинг 
шаффоф ҳамда одилона тизими-
ни яратишдан иборат.

резидентимизнинг бутун 
жаҳон пандемия шароити-
даги таҳликали ҳолатдан 
чиқишнинг ишончли йўли 
барча давлатларнинг ўзаро 

ҳамкорлиги, чуқур асосланган 
ягона дастурларни   БМТ шафе-
лиги остида яратиш, уларни зуд-
лик билан татбиқ этиш  ҳақидаги 
фикрлар эътиборга лойиқдир.

Айниқса, умумбашарий мақсад  
– ҳар бир инсоннинг асосий 
ҳуқуқ ва эркинлиги,  саломатли-
ги ва фаровонлигини таъминлай-
диган адолатли глобал тизимни 
биргаликда яратиш ҳақида 
ўринли мулоҳазалар билдирди. 

из мактабгача таълим ва мактаб 
таълими, олий ва ўрта махсус таълим 
тизими ҳамда илмий-маданий  муас-
сасалар бўлғуси Ренессанснинг тўрт 
узвий ҳалқаси, деб биламиз. Боғча 

тарбиячиси, мактаб муаллими, профессор-
ўқитувчилар ва илмий-ижодкор зиёлилар 
эса янги Уйғониш даврининг тўрт таянч 
устуни, деб ҳисоблаймиз”, дея таъкидлади 
Президентимиз бизларга мурожаат қилиб. 

Айнан мактабгача таълим ҳақида гапи-
раётиб, Юртбошимиз: “Фарзандларимиз 
тарбиясида энг асосий бўғин ҳисобланган 
мактабгача таълим  тизимининг жамиятимиз 
ҳаётидаги ўрни ва аҳамиятини ҳеч нарса би-
лан ўлчаб бўлмайди. Айнан мактабгача таъ-
лим соҳасига бўлган эътибор мамлакатнинг 
эртанги тараққиёти учун мустаҳкам замин 
яратади”, деди. Бу таъкидлар, шубҳасиз, 
соҳамиз ходимлари учун кундалик ишимиз-

уманда саноат, хизмат кўрсатиш ва 
қишлоқ хўжалиги маҳсулотларини 
қайта ишлаш соҳаларини ривож-
лантириш бўйича 108 та инвестиция 
лойиҳалари амалга оширилиши орқали 

қарийб 2500 та янги иш ўринлари яратила-
ди. 802 та хонадонга енгил конструкцияли 
иссиқхоналар қуриш учун субсидиялар 
ажратилади. Ҳунармандчилик йўналишида 
832 та лойиҳа амалга оширилади ва салкам 
2000 та иш ўрни яратилади.

Заркент агросаноат коллежида тумандаги 
кооперацияга бириктирилган камбағал оила 

Бағдод туманидаги 
17-умумтаълим мактабида 
1264 нафар ўқувчилар таҳсил 
олишади. Ўзбек ва рус синф-
ларида ўрин етишмаслиги 
сабаб ўқувчилар икки смена-
да, аксарият ҳолларда яқин 
ҳудуддаги қишлоқ хўжалиги 
коллежи биносига қатнаб 
ўқишга мажбур бўлишар эди.

ндиликда 4 млрд. 572 минг 
сўм маблағ эвазига 420 
ўринли янги бино қад рост-
лади.

— Октябрь ойида таълим 
муассасамизнинг янги биноси 
фойдаланишга топширилади, —
дейди мактаб директори Шариф-
жон Ураимов. — “Барака файз 
инвест” қурилиш корхонаси томо-
нидан замонавий қиёфада қуриб 
битказилган бинода таъмирлаш 
ишлари якунланмоқда.

Туманнинг “Муқимий” маҳалла 
фуқаролар йиғини ҳудудида 
жойлашган кўркам ўқув даргоҳи 
Бағдоднинг илм-маърифатга 
ташна, интилувчан ёшларини 
камолга етказади, албатта.

Дилнавоз ҚЎЛДОШЕВА. 

илоят Тадбиркорлар мар-
казида устоз-мураббийлар 
Юртбошимизнинг таълим 
фидойиларига йўллаган 
табригини ҳаяжон билан 

тингладилар. Эътироф этиш жо-
изки, бу йилги табрик  мурожаат 
тарзида бўлиб ўтди.

– Биз ҳар биримиз ҳаётда 
қандай муваффақият ва на-
тижаларга эришган бўлсак, бу 
ютуқларда сизларнинг беқиёс 
ҳиссангиз борлигини доимо 
миннатдорлик билан эътироф 
этамиз, – деди Шавкат Мирзиёев 
тадбирга йиғилган ўқитувчи ва 
зиёлиларга мурожаатини бошлар 
экан.

— Буюк аждодларимизнинг 
бетакрор ва ноёб илмий-маъ-
навий мероси биз учун доимий 

ЯНГИ 
ЎЗБЕКИСТОННИНГ 
КЕЛАЖАГИ 
МАКТАБДАН 
БОШЛАНАДИ

Ўзбекистон Рес-
публикаси Пре-
зиденти Шавкат 
Мирзиёев иштиро-
кида 1 октябрь — 
Ўқитувчи ва                  
мураббийлар ку-
нига бағишланган 
тантанали маросим 
ўтказилган байрам 
тадбирида соҳа 
фидойилари, олим-
лар, парламент 
ва ҳукумат вакил-
лари қатнашди.                

Шунингдек, 
ҳудудлардаги 
ўқитувчи, зиёли-
лар маросимни 
студиялардан 
кузатиб борди. 

ҳаракатдаги ҳаётий дастурга 
айланиши керак, — деди Прези-
дент. — Бу ўлмас мерос ҳамиша 
ёнимизда бўлиб, бизга доимо 
куч-қувват ва илҳом бағишлаши 
лозим. Авваламбор, миллий 
таълим тизимини ана шундай руҳ 
билан суғоришимиз керак.

  Ўқитувчи ва мураббийлар 
байрами муносабати билан имзо-
ланган Фармонга кўра, халқимиз 
озодлиги ва фаровон ҳаётини 
таъминлаш йўлида фидокорлик 
кўрсатиб, миллий таълим ва тар-
бия тизимини яратишга беқиёс 
ҳисса қўшган Абдулла Авло-
ний, Маҳмудхўжа Беҳбудий ва 
Мунавварқори Абдурашидхонов 
“Буюк хизматлари учун” ордени 
билан тақдирлангани маълум 
қилинди.

— Юртбошимизнинг мурожаати 
менга чексиз фахр бағишлади, 
— дейди Қўқон шаҳридаги 
12-“Меҳрибонлик уйи” мураб-
бийи, “Шуҳрат” медали соҳибаси 
Маъмура Мавлонова. — Бу йилги 

пандемия билан боғлиқ қийин 
шароитда биз устоз, мураббийлар 
бор куч-ғайратимизни сафарбар 
этган ҳолда анъанавий ҳамда он-
лайн тарзида ўқувчилар қалбига 
илм-маърифат улашмоқдамиз.

 Тадбирда вилоят ҳокими 
Хайрулло Бозоров сўзга чиқиб, 
жорий йилда вилоятимизда таъ-
лим соҳасида эришилган ютуқлар 
ва режалар  ҳақида гапирди. 
Кириш имтиҳонларида Олтиариқ 
ҳамда Бағдод туманларидаги 
мактаб битирувчиларининг 95 
фоиздан ортиғи олий ўқув юрти 
талабаси бўлгани, келгуси йилда 
туман, шаҳарларнинг ҳар бирида 
ўнтадан таянч мактаблар ташкил 
этилишини  таъкидлаб ўтди.

 Байрам муносабати билан бир 
гуруҳ таълим фидойилари мамла-
катимизнинг юксак мукофотлари 
билан тақдирланди.

Дилшода 
ЭРГАШЕВА. 

Б аркамол авлод орзуси

Элёр ОЛИМОВ олган сурат.

Янги ўқув даргоҳи 

М уносабат

Юксак минбардан 
жаҳон аҳлига мурожаат

Бирлашган Миллатлар Ташкилоти Бош Ассамблеясининг сессияси-
да Ўзбекистон Республикаси Президенти Шавкат Мирзиёевнинг нутқи 
халқимиз ва жаҳон жамоатчилиги томонидан мамлакатимиз тарихидаги 
муҳим воқеа сифатида қабул қилинди.

Юртбошимизнинг “Панде-
миялар даврида давлатлар-
нинг ихтиёрий мажбуриятлари 
тўғрисидаги халқаро кодекс”ни 
ишлаб чиқиш ҳақидаги фикри 
юксак минбардан билдирилган 
ва чуқур асосланган таклиф 
сифатида қабул қилинди.

Президентимизнинг мам-
лакатимиздаги демократик 
ўзгаришлар ҳақидаги фикри 
мажбурий ва болалар меҳнати 
тўлиқ тугатилганлигида ўз акси-
ни топмоқда. Инсон ҳуқуқлари 
бўйича Миллий стратегия қабул 
қилинганлиги, хотин-қизларнинг 
давлат бошқарувидаги ўрни то-

бора ошаётганлиги аниқ мисол-
лар билан кўрсатилди.

Ш.Мирзиёевнинг 2021 йилда  
ЮНЕСКО билан ҳамкорликда 
қадимий Хива шаҳрида “Марка-
зий Осиё жаҳон цивилизацияла-
ри чорраҳасида” деган мавзуда 
халқаро форумни ўтказишга 
тайёрмиз, деган фикри барқарор 
тараққиёт йўлидаги ишларни 
изчил давом эттириш нақадар 
муҳимлигини кўрсатади.

Халқимизнинг “Қўшнинг тинч 
– сен тинч” нақлига ҳамоҳанг 
Афғонистонда тинчлик ва 
барқарорлик ўрнатиш маса-
лалари Бирлашган Миллатлар 

Ташкилотининг доимий эътибор 
марказида бўлиши ҳам долзарб 
масала.

Оролбўйи минтақасини 
экологик инновация ва тех-
нологиялар ҳудуди деб эълон 
қилиш ҳақида махсус резолю-
циясини қабул қилиш ҳақидаги 
таклиф-муаммоларнинг конс-
труктив ечимларини топиш 
йўлидаги саъй-ҳаракатларни 
мувофиқлаштиришга хизмат 
қилади.

Президентимизнинг хавф-
сизлик ва барқарор тараққиёт 
йўлидаги умумий хатарларга 
қарши янгича ёндашувлар асоси-
да ва яқин ҳамкорликда ишлаш 
зарурлигига эътибор қаратиши, 
Ўзбекистоннинг Бирлашган 
Миллатлар Ташкилоти ва унинг 
институтлари билан амалий 
мулоқотни ривожлантириш учун 
доимо тайёр эканлигини таъ-
кидлаб ўтганлиги барча дав-
латлар раҳбарлари, кенг жамо-
атчилик эътиборини қозониши 
шубҳасиздир. 

А.МУҲИДДИНОВ,     
ФарДУ рус филологияси 

кафедраси доценти, педаго-
гика фанлари номзоди.  

Б ундан хабарингиз борми?
ПЕНСИЯ ВА НАФАҚА ТАЙИНЛАШНИНГ ЯНГИ ТИЗИМИ
ҳамюртларимизга тезкор ва қулай хизмат кўрсатиш имконини беради

2020 йил 21 сентябрь куни 
Ўзбекистон Республикаси Ва-

зирлар Маҳкамасининг “2020-
2022 йилларда Фарғона ви-

лоятининг Тошлоқ туманини 
ижтимоий-иқтисодий ривож-
лантириш ва камбағалликни 

қисқартириш чора-тадбир-
лари тўғрисида”ги қарори 
қабул қилинди. 2020-2022 

йилларда туманни ижтимоий-
иқтисодий ривожлантириш ва 
камбағалликни қисқартириш 

чора-тадбирлари дастури 
тасдиқланди. 

аъзоларининг лимончилик соҳасидаги би-
лим ва тажрибасини ошириш бўйича ўқув 
курслари ташкил этилади. Бу йил қўлда 
гилам тўқиладиган гиламчилик корхонаси 
фаолияти йўлга қўйилади.

Бу борада белгиланган кенг кўламли 
ислоҳотлар жараёнида саноат, хизмат 
кўрсатиш ва қишлоқ хўжалигини қайта 
ишлаш соҳаларини ривожлантириш бўйича 
инвестиция лойиҳаларининг манзилли 
рўйхатини шакллантириш, йўл транспорт 
ва муҳандислик-коммуникация тизимлари-
ни жадал ривожлантириш, аҳоли турмуш 

шароитини яхшилаш, ижтимоий 
соҳа объектларини қуриш, ре-
конструкция қилиш ва мукаммал 
таъмирлаш, уларнинг моддий-техник 
базасини мустаҳкамлаш, замо-
навий иссиқхоналар барпо этиш, 
ҳунармандчилик йўналишида янги 
иш ўринлари ташкил этиш бўйича 
бир қатор эзгу ташаббусларни 
рўёбга чиқариш устувор вазифа 
сифатида белгиланган.

Кеча Тошлоқ тумани ҳокимлиги-
нинг мажлислар залида бўлиб ўтган 
йиғилишда қарор ижросини таъмин-
лаш масалалари муҳокама этилди. 
Йиғилишни вилоят ҳокими Хайрулло 
Бозоров олиб борди.

Унда Тошлоқ туманини иқтисодий-
ижтимоий ривожлантириш ва камбағал-
ликни қисқартириш бўйича амалга ошири-
ладиган кенг кўламли ишлар ҳақида вилоят 
ҳокимининг биринчи ўринбосари Мирзоҳид 
Убайдуллаев ахборот берди.

Вилоят ҳокими ушбу қарор ижросини 
таъминлашда вилоят ва тумандаги корхона, 
ташкилот, муассасалар раҳбарлари зим-
масидаги  вазифаларга алоҳида тўхталиб 
ўтди. 

Ўз мухбиримиз.

Тошлоқда 108 та инвестиция лойиҳалари 
амалга оширилади

Президентимизнинг 2020 йил 4 август куни “Аҳолига давлат 
ижтимоий хизматлари ва ёрдам тақдим этиш тартиб-таомил-
ларини автоматлаштириш бўйича қўшимча чора-тадбирлар 
тўғрисида”ги қарори қабул қилинган. 

Тизим жорий этилиши нати-
жасида фуқароларга бир неча 
афзалликлар яратиб берилди. 
Энди фуқаролар давлат ижти-
моий хизматлари ва ёрдамини 
олиш жараёнида барча маълу-
мотларни электрон кўринишида 
тақдим этишлари мумкин. 
Оилаларнинг эҳтиёжмандлиги 
даражаси ва белгиланган мезон-
ларга мувофиқлигини реал вақт 
режимида баҳолаб бориш имкони 
ҳам  яратилди.

Ҳозирги кунда вилоят бўйича 
89 мингдан зиёд ижтимоий 
нафақа олувчиларнинг маъ-
лумотлари “Ижтимоий ҳимоя 
ягона реестри” ахборот тизимига 
киритилиши таъминланди ҳамда 
сентябрь ойидан мазкур қарорга 
асосан ижтимоий нафақа тайин-
ланишни сўраб мурожаат қилган 

фуқароларнинг аризалари Пенсия 
жамғармалари томонидан қабул 
қилинмоқда.

Бундан ташқари, 2 ёшгача фар-
занди бор оилаларга тўланаётган 
ижтимоий нафақа олувчилар 
сонини ҳозирда олаётган оилалар 
сонига нисбатан 1,5 ҳамда 14 ёш-
гача болалари бўлган эҳтиёжманд 
нафақа олувчи оилаларнинг 
амалдаги сонини икки баробарга 
ошириш режалаштирилган.

Моддий ёрдам олувчи оилалар-
нинг амалдаги сонини икки баро-
барга ошириш режалаштирилиб, 
фуқаролар рўйхатларини шакл-
лантириш белгиланганлиги кенг 
маънода мамлакат аҳолисини 
ижтимоий ва моддий муҳофаза 
қилишни таъминлайди.

Зоҳиржон АКРАМОВ,
Пенсия жамғармаси вилоят 

бошқармаси ахборот-таҳлил 
ишлари ва статистика 

сектори бошлиғи.

МАКТАБГАЧА ТАЪЛИМ – 
ДЕБОЧА ТАЪЛИМ  

Президентимиз Шавкат Мирзиёевнинг Ўқитувчи ва мураббийлар куни 
муносабати билан ўтказилган тантанали маросимдаги нутқини биз, таъ-
лим соҳаси ходимлари катта қизиқиш билан тингладик. Юртбошимизнинг 
ўқитувчи ва мураббийлар меҳнатига берган юксак баҳо фахр туйғусини 
бағишлаш  баробарида олдимизга янги, янада масъулиятли  вазифалар 
қўйганлигини тушуниб турибмиз.   

да дастуриламал бўлиб хизмат қилади.
Мамлакатимизда мактабгача таълим 

соҳасига алоҳида эътибор берилаётгани 
бежиз эмас. Биргина бизнинг вилоятда бугун 
834 та давлат ва 1025 та нодавлат болалар 
боғчаси ишлаб турибди. Юртимиз таълим 
ходимлари байрами арафасида Фарғона 
шаҳрининг ЮНЕСКО томонидан жаҳоннинг 
таълим даражаси энг юқори бўлган 
шаҳарлар рўйхатига киритилганлиги катта 
воқеа бўлди. Бу ютуқда инсон ҳаётидаги 
таълимнинг илк босқичи – мактабгача таъ-
лим ходимларининг ҳам хизмати бор, деб 
ҳисоблайман. Негаки айнан боғчада бола 
ўқиш, ёзиш, ҳисоблаш малакаларини орт-
тиради. Умуман айтганда, бола бутун ҳаёти 
давомида асқотадиган дастлабки малака ва 
қобилиятларни боғчада ўзлаштириб олади.  
Ўзлигини ва бу оламдаги ўз ўрнини англай 
бошлайди, тенгдошлари билан мулоқот 

қилишни ўрганади. Китобга қизиқиш ҳам 
илк бор боғчада пайдо бўлади.  Демакки, 
мактабгача таълим – бола ривожининг 
таянч даражаси, бошқача қилиб айтганда, 
илк босқичи. Бу эса биз, соҳа ходимлари 
зиммасига ғоят катта масъулият юклайди, 
чунки боланинг қандай инсон бўлиб етиши-
ши бевосита бизнинг меҳнатимиз, саъй-
ҳаракатларимизга  боғлиқ.    

Болани чин дилдан севиш – ҳар қандай 
тарбиячига қўйиладиган биринчи талаб, 
негаки бу ҳис-туйғусиз бола билан ишлаб 
бўлмайди. Болани севган тарбиячи ўз 
ишини севади ва бутун меҳрини болага, 
қолаверса, ўз ишига бахш этади. Ўз устида 
тинмай ишлайди,  таълим-тарбиянинг 
янги, илғор усул ва услубларини  амалда 
қўллайди. Бир сўз билан айтганда, бо-
ланинг баркамол бўлиб улғайиши учун 
тиришиб, қўлидан келган барча нарсани 
бажо келтиради. 

Бизнинг жамоамизда тажрибали, ўз 
ишини дилдан севадиган тарбиячилар кўп. 
Биз Президентимизнинг тантанали маро-
симда сўзлаган нутқидан келиб чиқадиган 
мактабгача таълим соҳаларига тааллуқли 
вазифаларни адо этишга ҳамиша ҳаракат 
қиламиз. Биз, тарбиячи-педагоглар савод-
ли, ҳар жиҳатдан комил болаларни тайёр-
лаб чиқаришга шаймиз.                                                                                                            

Гулбаҳор РАСУЛОВА,
Фарғона шаҳридаги  4-сонли 

мактабгача таълим ташкилоти
 мудираси.                                              

       

Илм-фан тараққиётимиз 
драйверига айланади

Муҳтарам 
Президентимиз 

Шавкат Мирзиёев-
нинг Ўқитувчи ва 

мураббийлар кунига 
бағишланган танта-

нали маросимдаги 
нутқи халқимиз, 

айниқса, таълим-тар-
бия тизимида меҳнат 

қилаётган милли-
онлаб устозлар, 

зиёлилар томонидан 
катта мамнуният 

билан кутиб олинди. 
Юксак минбардан 
юрт фарзандлари 
қалбига илм-фан 

зиёсини сингдириб, 
уларни эл-юртга 

муносиб инсонлар 
этиб тарбиялаётган 

заҳматкаш ва олижа-
ноб инсонлар шара-

фига айтилган сўзлар 
қалбларимизда акс-

садо берди. 

оширилаётгани, хусусан, сўнгги 4 
йилда 47 та янги олий таълим муас-
сасаси, жумладан, хорижий универ-
ситетларнинг филиаллари очилиб, 
олий ўқув юртларининг сони 125 
тага етганини таъкидлаб ўтдилар.

Давлатимиз раҳбари соҳада 
давлат-хусусий шерикликни ривож-
лантириш, айниқса, вилоятларда 
нодавлат олий ўқув юртларини 
ташкил этиш жараёнлари ҳақидаги 
мулоҳазаларини баён этар эканлар, 
бу борада Фарғона тажрибасига 
ижобий баҳо берганлари барчамиз-
ни қувонтирди.

Ўзбекистонда, хусусан, вилояти-
мизда биринчилардан бўлиб таш-

кил этилган халқаро олийгоҳ — 
Латвиянинг Ахборот менежменти 
тизимлари Олий мактаби (ISMA)
нинг Фарғона шаҳридаги филиа-
лида ҳам бу борада ўзининг илғор 
тажрибасига эга. Олийгоҳда ўқув 
жараёнлари жаҳон таълим тизими 
тажриба ва методлари асосида, 
хусусан, кредит-модуль тизимида 
олиб борилади. Нафақат Фарғона, 
балки Андижон, Наманган, Тош-
кент, Самарқанд вилоятлари, 
Қорақалпоғистон Республикаси 
ҳудудларидан бўлган талаба ёшла-

римиз “Бизнес бошқаруви”, “Ту-
ризмда бизнес бошқаруви” ва “Ах-
борот тизимлари”   йўналишларида 
инглиз ва рус тилларида таҳсил 
олишади. Янги ўқув йилидан бош-
лаб, олийгоҳда ўзбек гуруҳлари 
ҳам очилди.  20 нафардан зиёд 
латвиялик, 11 нафар маҳаллий 
педагогларимиз мамлакатимизда 
ахборот тизимлари ривожига хисса 
қўшадиган, бир неча дунё тиллари-
да эркин фикрлаша оладиган янги 
авлод кадрларини тарбиялашга 
астойдил киришганлар. Бугун-
ги пандемия шароитида олийгоҳ 
томонидан ишлаб чиқилган онлайн 
moodle тизими ҳам таълим жараё-
нининг сифатли олиб борилишига 
хизмат қилмоқда.

Президентимиз томонидан 
таълим тизими истиқболига 
қаратилган, ўқитувчининг юксак 
ва шарафли фаолиятини муносиб  
қадрлаш, уларни янада фидо-
йилик ва ватанпарварлик билан 
меҳнат қилишга ундовчи фикрла-
ри бизни бугунгидан-да илғор ва 
самарали фаолият кўрсатишга 
рағбатлантирди. 

Ҳилолахон САТТАРОВА,
Латвиянинг Ахборот менеж-
менти тизимлари Олий мак-

табининг Фарғона шаҳридаги 
филиали проректори.



оронавирус пандемияси оқибатида 
87 та савдо ва хизмат кўрсатиш 
соҳасидаги корхоналаримизда 
вақтинча иқтисодий фаоллик 
пасайганлиги кузатилди, — дейди 

туман ҳокими Равшанжон Қурбонов. — 
Сектор раҳбарлари тадбиркорлар билан 
учрашиб, уларни ҳар томонлама қўллаб-
қувватламоқдамиз. Корхоналарга айланма 
маблағ учун кредит ажратиш ва бошқа 
турдаги ёрдамлар ҳисобига фаолиятлари-
ни жонлантиришга эришилди. Жумладан, 

авлатимиз раҳбарининг 
Ўқитувчи ва мураб- 
бийлар кунига бағиш- 
ланган тантанали ма- 
росимда таъкидла-

ган ушбу сўзлари юр-
тимизда мактаб таъли-
мининг аҳамияти, унинг 
миллий ривожланиш 
истиқболидаги ўрнини 
белгилабгина қолмасдан, 
мактаб ўқитувчисининг 
қадр-қиммати, зиммасидаги 
шараф ва масъулиятнинг 
нақадар улкан эканлиги-
ни яна бир бор кўрсатди.  
Касб байрами муносабати 
билан бир гуруҳ устоз ва 
мураббийлар Ватанимизнинг 
юксак мукофотлари билан 
тақдирлангани соҳа фидойи-
лари номини янада улуғлади.

Тақдирланганлар орасида 
Фарғона шаҳридаги 2-ихти-

Ўзбекистон Республикаси давлат мулк қўмитаси Фарғона ви-
лоят бошқармасининг 1425-сонли буйруғига асосан 1993 йил 
2 октябрда Зокиров Ахрорга берилган 2422 рақамли мулкий 
ҳуқуқни тасдиқловчи муваққат давлат ордери йўқолганлиги 
сабабли 

БЕКОР ҚИЛИНАДИ.  

Ўзбекистон Республикаси давлат мулк қўмитаси Фарғона 
вилоят бошқармасининг 1087-ХС сонли буйруғига асосан 1993 
йил 31 декабрда Носиров Илхом Иномовичга берилган 3333 
рақамли мулкий ҳуқуқни тасдиқловчи муваққат давлат орде-
ри йўқолганлиги сабабли 

БЕКОР ҚИЛИНАДИ. 
 
Фарғона шаҳар Қомус кўчаси, 40-уйда жойлашган “AHMAD 

AL FARG’ONIY MEROSI” нодавлат таълим муассасаси номига 
берилган думалоқ муҳр ҳамда тўртбурчак тамға йўқолганлиги 
сабабли 

БЕКОР ҚИЛИНАДИ.
 
Марғилон 2-тиббиёт коллежини 2014 йилда тамомлаган 

Нумонжонова Хаётхон Мухторжон қизи номига берилган К 
0204254 рақамли диплом йўқолганлиги сабабли 

БЕКОР ҚИЛИНАДИ. 
 
Фарғона тумани 56-сонли ўрта таълим мактабини 2005 йил-

да тамомлаган Низомова Лайло Абдусатторовна номига бе-
рилган O’R-SH 0023292 рақамли шаҳодатнома йўқолганлиги 
сабабли 

БЕКОР ҚИЛИНАДИ.
 
Қува тумани 15-ўрта таълим мактабини 2012 йилда тамом-

лаган Шокиров Равшан Бурхонжон ўғли номига берилган U 
5670164 рақамли шаҳодатнома йўқолганлиги сабабли 

БЕКОР ҚИЛИНАДИ.
 
Қува тумани 17-ўрта таълим мактабини 1988-1989 ўқув йи-

лида тамомлаган Нуралиев Тавакалжон Абобакирович номига 
берилган D 739715 рақамли аттестат йўқолганлиги сабабли 

БЕКОР ҚИЛИНАДИ.
 
Фарғона 2-тиббиёт коллежини 2017 йилда тамомлаган Юну-

сов Иззатилло Сирочидинзода номига берилган К 4768883 
рақамли диплом йўқолганлиги сабабли 

БЕКОР ҚИЛИНАДИ.
 
Якка тартибдаги тадбиркор Мухиддинов Охунжон Отабек 

ўғли номига берилган думалоқ муҳр йўқолганлиги сабабли 
БЕКОР ҚИЛИНАДИ.

 
Фарғона Аввал маиший хизмат касб-ҳунар коллежи (ҳозирги 

Фарғона транспорт ва хизмат кўрсатиш касб-ҳунар коллежи)
ни 2001 йилда тамомлаган Нишонава Гулхумор Содиқжоновна 
номига берилган 429554 рақамли диплом йўқолганлиги са-
бабли 

БЕКОР ҚИЛИНАДИ. 

    

ЭЪЛОНЛАР

қитувчи ва мураббийлар куни 
муносабати билан ана шу 
азиз даргоҳнинг инглиз тили 
ўқитувчиси Камила Кучкарова 
давлатимизнинг юксак муко-
фоти — “Содиқ хизматлари 

учун” медали билан тақдирлангани 
бунинг яққол далилидир. 

Камила Кўчкарова  1985 йил 
Қувасой шаҳрида таваллуд топган. 
Ёшлигидан илмнинг этагини маҳкам 
тутган Камила мактабни битириб, 
Фарғона давлат университетининг 
чет тиллари йўналишида таҳсил 
олди. Ўқишни муваффақиятли ту-
галлаб, мактабда ўқувчиларга  тил 
сирларини ўргатаётган бўлсада, 
кўнглидаги ҳарбий соҳага бўлган 

М укофотланганлар ҳақида ҳикоялар

“ҲАЁТИМНИНГ МАЪНОСИНИ 
ЎҚУВЧИЛАРИМНИНГ ЮТУҚЛАРИ 
БИЛАН БОҒЛАЙМАН” 
дейди “Содиқ хизматлари учун” медали 
соҳибаси Камила Кўчкарова

Юртимиздаги етакчи таълим даргоҳлари қаторида ёшларимизни 
Ватанга муҳаббат, истиқлол ғояларига садоқат руҳида тарбиялашга 
хизмат қилаётган “Темурбеклар мактаби”нинг ўз ўрни бор. Бугун Му-
дофаа вазирлигига қарашли Фарғона вилоятидаги “Темурбеклар мак-
таби” ўқувчилари эришаётган ютуқлар замирида уларга илм бераётган 
ўқитувчиларнинг истеъдоди, изланувчанлиги мужассам.

қизиқиш уни “Темурбеклар макта-
би” томон етаклади. Илмли инсон-
нинг қадами қутлуғ келади деган-
ларидек, “Темурбеклар мактаби”  
ўқувчиларининг фан олимпиада-
лари, ҳарбий йўналишдаги мактаб-
лар ўртасида ўтказилган инглиз 
тили викториналарида фахрли 
ўринларни эгаллашида Камиланинг 
меҳнати катта. Унинг ўқувчилар 
учун чет тилларини ўргатиш метод-
лари ҳақидаги мақолалари Польша, 
Украина давлатларининг нуфуз-
ли илмий  журналларида эълон 
қилинган.

— Ҳаётимнинг маъносини 
ўқувчиларимнинг ютуқлари билан 
боғлайман,— дейди қаҳрамонимиз. 

— Инглиз тили билан ҳарбий 
соҳани боғловчи адабиётлар кам 
бўлгани учун доимий изланишга 
тўғри келади. Бугун мен таълим 
берган ёшлар Ўзбекистон Республи-
касининг Қуролли Кучлари сафи-
да хизмат қилмоқда. Улар турли  
танловлар, мусобақаларда ғалаба 
қозонса, ҳаяжон билан менга сим 
қоқади. Уша лаҳзаларда ана шу 
соҳани танлаганимдан фахрланиб 
кетаман. Президентимизнинг кам-
тарона меҳнатимни юксак мукофот 
билан тақдирлаганларидан бошим 
кўкка етди. Янги изланишларимга 
қанот бўлган ушбу мукофот замири-
да бутун мактаб жамоасининг, мени 
саволлар билан изланишга ундовчи 

ўқувчиларимнинг ҳам ҳиссаси бор. 
Чет тилини ўрганиш муҳим, 

бироқ мураккаб жараён. Бу жара-
ёнга ўқувчилар қалбида муҳаббат 
уйғотиш ва муваффақиятга эришиш 
ўқитувчидан улкан билим, катта 
тажриба ва ўз устида мунтазам 
ишлашни талаб этади.  

Ишончим комилки, ёш авлод  
камолотини юксалтиришга бел 
боғлаган ҳамкасбларим қатори 
бундай  шарафли эътирофга жаҳон 
минбарларида ўз сўзини айтишга 
чоғланган ўқувчиларни тарбиялаш 
орқали муносиб жавоб қайтарамиз, 
— дейди Камила Кўчкарова.

Дилшода ЭРГАШЕВА.

IT БИЛИМДОНЛАРИ — 
ЯНГИ АВЛОД КАДРЛАРИ
 уларни тарбиялаш шарафли вазифамиздир

“Фарзандларимиз мактабдан қанчалик билимли бўлиб чиқса, юқори тех-
нологияларга асосланган иқтисодиёт тармоқлари шунча тез ривожлана-
ди, кўплаб ижтимоий муаммоларни ечиш имкони туғилади. Шундай экан, 
янги Ўзбекистон остонаси мактабдан бошланади десам, ўйлайманки, бутун 
халқимиз бу фикрни қўллаб-қувватлайди”. 

сослаштирилган умумий ўрта 
таълим мактабининг инфор-
матика фани ўқитувчиси 
Дилорамхон Усмонованинг 
борлиги қарийб ўттиз йиллик 
педагогик фаолиятнинг му- 
носиб баҳосидир. Давлати-
мизнинг юксак эътирофи – 
“Шуҳрат” медали билан 
мукофотланган устознинг 
сўзларида миннатдорлик ва 
масъулият ҳиссининг ифода-
си бор.

— Мамлакатимизда мактаб 
таълимига қаратилаётган 
эътибор ва айнан шу бўғинда 
меҳнат қилаётган педагог-
ларга билдирилган юксак 
ишончнинг намунасини 
ҳамкасбларим тимсолида 
кўриб турибман, — дейди Ди-
лорам опа Усмонова. – Ахбо-
рот технологиялари соҳасини 
кенг ривожлантириш, таълим 

муассасаларида ёш матема-
тиклар, IT билимдонлари-
ни тарбиялаш борасидаги 
ишларга қаратилган эътибор 
туфайли фаолиятимизда 
янгича ёндашувларни йўлга 
қўйдик. Фарзандларимизнинг 
ҳали мактаб ёшидаёқ замо-
навий ахборот технология-
ларини чуқур ўзлаштиришга 
эришаётганлари бизнинг 
ютуғимиз албатта.

Мустақиллигимизнинг даст-
лабки йилларида Тошкент 
давлат университетининг 
математика факультетини 
муваффақиятли тамомлаган 
Дилорамхон Усмонова ўтган 
йиллар давомида малакали 
математик, моҳир информа-
тик сифатида шаклланди. 
Унинг педагогик фаолияти, 
айниқса, самараларга бой 
бўлди. Юзлаб ўқувчилари 

аниқ фанлар йўналишида 
олий ўқув юртларига 
кирди, вилоят ва республи-
ка фан олимпиадаларида 
муваффақиятли иштирок 
этди. Айниқса, Дилшод Исмо-
илов, Абдулатиф Дадабоев, 
Жасурбек Ахунов сингари 
олий ўқув юртларида таҳсил 
олаётган ўнлаб ўқувчилари 
ўз муваффақиятларини 
севимли устози,  талабчан 
ва изланувчан  педагог 
Дилорамхон Усмонова билан 
боғлашади. 

Маҳоратли педагогнинг 
таълим сифатини ошириш, 
айниқса, бугунги пандемия 
даврида онлайн дарсларни 
сифатли олиб боришга оид 
дастурлари ҳамкасблари 
томонидан ҳам қизиқиш 
билан ўрганилаётгани 
устознинг бой тажрибаси, 
юксак салоҳиятидан далолат 
беради.  

Устоз меҳнатининг ҳосили, 
аввало, ўз оиласида, фар-
зандлари тақдирида намоён 
бўлган. Турмуш ўртоғи, 
моҳир математик, “UNIX” 

компьютер маркази директо-
ри Анваржон Юсупов унинг 
ҳам ҳаётдаги, ҳам касбий 
фаолиятдаги елкадоши. Кат-
та фарзанди Дилнозахон Аб-
босова Фарғона политехника 
институтининг архитектура 
йўналишида таҳсил олди. 
Ўртанчаси Зилолахон Абдул-
лаева Сингапур менежмент 
университетида ўқиб, АҚШда 
фаолият олиб боради. Кенжа 
қизи Муниса Абдуллаева 
ҳозирда АҚШнинг Webster  
университети Тошкент фили-
алининг “Бизнес бошқаруви” 
йўналишида ўқимоқда.  

Президентимиз таъкид-
лаганидек, бугун “рақамли 
иқтисодиёт” деган тушунча 
дунёда энг долзарб масала-
га айланган. Айни пайтда 
ахборот технологиялари 
соҳасида чуқур билим ва 
малакага эга бўлган, улардан 
унумли фойдалана оладиган 
замонавий мутахассислар 
миллий иқтисодиётимиз учун 
ниҳоятда зарур. Давлатимиз-
нинг миллий тараққиётимиз 
билан боғлиқ бундай орзу-
мақсадларини Дилорамхон 
Усмонова сингари моҳир 
педагоглардан илм сирлари-
ни, ахборот технологиялари-
нинг чексиз имкониятларини 
ўқиб-ўрганаётган янги авлод 
кадрлари — IT билимдон-
лари амалга оширишлари, 
шубҳасиз.

Дилнавоз ҚЎЛДОШЕВА.

рта баҳордан 5950 гектар майдонга 
“Наманган - 77” ва “С-8290” навли 
чигит қадаган риштонлик пахта-
корлар қулай об-ҳаво шароити 
ҳамда экиш ишларининг ўз вақтида 

олиб боришгани натижасида далаларда 
тўлиқ ниҳол бўй кўрсатди. Миришкор-
лар ғўзанини яганалаш, бегона ўтлардан 
тозалаш, қатор ораларига ишлов бериш, 
суғориш, озиқлантириш, чилпиш, дефо-
лиация каби агротехник тадбирларни 
сифатли амалга оширдилар. Натижада 
мўл ҳосил етиштирилди.

Пахта йиғим-терими мавсумига ҳам 
пухта тайёргарлик кўрилди. Меҳнат унум-
дорлигини ошириш мақсадида теримга 
жалб қилинганлар учун барча шароитлар 
яратилди. Теримчиларнинг ижтимоий 
муҳофазаси, уларга муносиб меҳнат шаро-
итини яратиш масалаларига катта эътибор 
қаратилди.

Туман бўйича 98 та терим отрядларига 
бирлашган фермер хўжалиги аъзолари, 

Э

Қ увончли хабар

Пахта—
2020

РИШТОН, 
БУВАЙДА, УЧКЎПРИК 
ТУМАНЛАРИ ПАХТАКОРЛАРИ 
РЕСПУБЛИКАДА 
БИРИНЧИ БЎЛИБ РЕЖАНИ 
БАЖАРДИЛАР  

Сўнгги йилларда вилоятимиз қишлоқ хўжалигида, хусусан, пах-
тачиликда ўзига хос тажриба мактабини ярата олган Риштон ту-
мани 16700 тонна,  Бувайда тумани 16120 тонна, Учкўприк тумани 
18300 тонна пахта хом ашёси етказиб берди. 

уюшмаган аҳолидан иборат 10000 нафар 
теримчиларнинг астойдил қилган меҳнати 
бугун ўз натижасини кўрсатди.

Улкан хирмонни яратишда 150 дан 
ортиқ пахтачиликка ихтисослашган 
фермер хўжаликларининг ҳиссаси катта 
бўлди. Айниқса, йил давомида омилкорлик 
ва тадбиркорлик билан иш юритган, ғўза 
парвариши билан боғлиқ барча ишлар-
ни агротехник талаблар асосида ташкил 
қилган “Одилов Салоҳиддин боғи”, “Одил-
мирзо файзли ери”, “Заринабону ерлари”, 
“Ҳасан-Ҳусан ҳосилдор ери” каби фермер 
хўжаликларида гектарлар ҳосилдорлиги 
40-45 центнерданни ташкил этди.

Зайлобиддин 
ЙИГИТАЛИЕВ.

  
СУРАТДА: “Тўда” МТПга қарашли “Хур-

рамободлик Ҳулкарой” фермер хўжалиги 
раҳбари Умиджон Ҳусанов ҳосил чўғидан 
мамнун.  

ҚУВАДА ТАДБИРКОРЛАР 
САФИ КЕНГАЙМОҚДА

Қува туманида 
етиштирилаёт-
ган анорнинг 

таърифи жуда 
машҳур. Бу ми-
ришкорликнинг 

ўз сири бор. 
Кейинги йиллар-

да қуваликлар 
тадбиркорликда 

ҳам ўзига хос 
мактаб ярата 

олди. Айни кун-
ларда туманда 

қарийб уч минг-
га яқин тадбир-
корлик субъект-

лари фаолият 
кўрсатаяпти.

“Улуғ Имрон” трикотаж махсулотларини 
ишлаб чиқариш корхонасига «Ипотека» 
банкнинг ресурс маблағлари ҳисобидан 600 
миллион сўм айланма маблағ учун имтиёз-
ли кредит ажратиб берилди ҳамда 120 та 
иш ўринлари қайта тикланди.

Бундан ташқари, коронавирус пандемия-
си даврида тумандаги 8 та хўжалик юритув-
чи субъектларнинг 288,8 миллион сўмлик 
бюджетга солиқ тўлов муддатларини, 83 
та тадбиркорлик субъектларининг 11,1 мил-
лиард сўмлик банк кредитлари муддатлари 

кечиктириб берилди.
Тадбиркорлар томонидан истиқболли 

лойиҳаларни амалга оширишга алоҳида 
эътибор қаратиляпти. Туманда 2020-2021 
йилда саноат, қишлоқ хўжалиги ва хиз-
матлар соҳасидаги инвестиция дастурлари 
доирасида 303,7  миллиард сўмлик 44 та 
лойиҳаларни ишга тушириш эвазига 1 минг 
58 та янги иш ўринлари яратиш режа-
лаштирилган. Ҳозирда 42 та лойиҳаларда 
қурилиш монтаж ишлари давом этмоқда, 16 
таси эса ишга туширилди. 

«Salatavia» масъулияти чекланган жа-
мияти томонидан йиллик қуввати 10 минг 
комплект трикотаж маҳсулотлари ишлаб 
чиқариш лойиҳаси ана шулардан бири. 
Қишлоқдаги янги тармоқ учун тўғридан-
тўғри хорижий инвестиция маблағлари 
ҳисобидан 200 минг доллар маблағ сарф-
ланиб, 200 нафар ёшлар иш билан таъ-
минланди. “Чорвадор Парпиев Жамолид-
дин» деҳқон хўжалиги 10 миллиард сўм 
маблағ ҳисобига чет элдан 200 бош наслли 
қорамол олиб келиб, чорвачилик фаолия-
тини ташкил қилди.

“Ифтихор” маҳалла фуқаролар 
йиғинидаги “Баркамол улуғ юрт” оилавий 
корхонасида ишлаб чиқарилаётган трико-
таж маҳсулотлари юртимизда харидоргир. 

— Пандемия шароитида бир оз фаоли-
ятимиз тўхтаб қолди, — дейди тадбиркор 
Зойиржон Раҳмонов. — Ҳозирда санитария 
талабларига амал қилиб, иш жараёнини 
давом эттиряпмиз. 20 нафар қизлар ҳам 
меҳнат қилиб, замонавий дизайндаги 
эркаклар куйлакларини тикишмоқда. Бу 
борада ўзига хос бренд яратганмиз. 500 
миллион сўмлик маҳсулотларни ички бозор-
га етказиб бердик. Фаолиятимизни янада 
кенгайтириб, маҳсулотлар турини ошириш-
ни режалаштирганмиз.

Маъсуджон  СУЛАЙМОНОВ.
Шерзод ҚОРАБОЕВ олган суратлар.

МУАССИС: 
ФАРҒОНА ВИЛОЯТИ 

ҲОКИМЛИГИ

Вилоят ҳокимлигининг 
расмий веб-сайти 

www.fargona.uz Саҳифаловчи Алишер Розиқов.

ФАРҒОНА ВИЛОЯТИ 
КАСАБА УЮШМАЛАРИ 
ТАШКИЛОТЛАРИ 
БИРЛАШМАСИ КЕНГАШИ 
ЖАМОАСИ

билан самимий муборакбод этамиз.

Вилоятимизда фаолият олиб бораётган фидойи касб эгалари 
ва сизларнинг тимсолингизда мамлакатимизда устоз деган 

шарафли номни улуғлаб келаётган барча ҳамюртларимизни

 ЎҚИТУВЧИ ВА МУРАББИЙЛАР КУНИ БАЙРАМИ

БАЙРАМИНГИЗ ҚУТЛУҒ БАЙРАМИНГИЗ ҚУТЛУҒ 
БЎЛСИН, АЗИЗ УСТОЗЛАР!    БЎЛСИН, АЗИЗ УСТОЗЛАР!    

Муҳтарам Президентимиз ташаббуси 
билан мамлакатимиз тараққиётининг 

бугунги босқичида барча соҳалар 
қатори таълим тизимини замонавий 
мезонлар асосида ривожлантириш, 
таълим-тарбия жараёнини миллий 
қадриятларимизга мувофиқ тарзда 

такомиллаштиришга  катта эътибор 
қаратилмоқда. Бундай эзгу саъй-

ҳаракатлар тарихий аҳамиятга эга бўлиб, 
баркамол авлод орзуси йўлидаги ишларни 
сифат жиҳатдан янги босқичга кўтаришга 
хизмат қилади.

Устозлик мақоми – олий саодат. Барча-
миз учун ибрат намунаси, юксак инсоний 
фазилатлар тимсоли бўлган устоз-мураб-
бийлар шаънига энг эзгу тилакларимизни 
изҳор этсак арзийди. Дарҳақиқат, ёш ав-
лод учун кўз нури, қалб қўрини бахш эта-
диган, ҳар бир ўғил-қизни ўз фарзандидек 
ардоқлайдиган ўқитувчи ва мураббийлар 
том маънода шарафли касб эгаларидир. 
Шу фурсатдан фойдаланиб, барчангизга 
сиҳат-саломатлик, бахт ва омад, хонадон-
ларингизга  тинчлик-хотиржамлик, файзу 
барака тилаймиз.

амлакатимиз тараққиётининг бугунги босқичида пиллачилик 
соҳасини жадал ривожлантириш мақсадида ўнга яқин Фармон 
ва қарорлар қабул қилиниб, сифатли хом ашё базаси яратиш 

учун барча шарт-шароитлар муҳайё этилди. Натижада 
ушбу соҳада тайёр маҳсулот етиштириш ва экс-

порт қилиш салмоғи йилдан-йилга юксалиб 
бормоқда.

Ҳаётбахш ислоҳотлар самара-
си сифатида 30 сентябрь куни 

вилоятимизда мазкур соҳага 
ихтисослашган янги корхона 

ўз фаолиятини бошлади. 
Учкўприк туманининг олис 

Меҳнатобод қишлоғида 
ташкил этилган 

“Учкўприк ипаги” 
МЧЖда атлас ва 
адрас, гилам каби 
ўн турдаги ипак-
ли маҳсулотлар 
тайёрлаш ҳамда  
экспорт қилиш 
режалаштирил-
ган.

— Бир неча 
босқичдан 
иборат бўлган 
бизнес-режа-
нинг дастлабки 
босқичида 
ҳудуддаги 
кўп қаватли 
уйларда яшов-
чи 25 нафар 
хотин-қизлар 

учун муқим иш 
ўринлари яра-

тилди, — дейди 
корхона раҳбари 

Абдуҳафиз Ма-
мажонов. — Кор-

хонамизнинг илк 
маҳсулотларини қўшни 

Тожикистонга экспорт 
қилиш бўйича шартнома 

имзоланди. Айни кунларда 
Туркия, Эрон, Хитой ҳамда 

Европа бозорларидаги талаб ва 
таклиф ўрганиляпти. Табиий ипак 

матодан тайёрланган маҳсулотларга 
Осиё ва араб давлатларида қизиқиш жуда 

катта.
Озуқа базаси яратиш учун корхона ҳудудидаги 

5 гектар ерда Хитой тажрибаси асосида тут плантацияси 
ташкил этилди. Тадбиркорнинг бизнес-режасига кўра, кейинги босқичда 

халқаро автомагистраль бўйида жойлашган корхона тасарруфида автокемпинг, 
меҳмонхона, хизмат кўрсатиш ва сервис шохобчалари фаолиятини йўлга қўйиш 
кўзда тутилмоқда. Шунингдек, экотуризм учун узум ва гилос боғлари барпо этиш, 
туячилик, асаларичилик сингари тармоқларни ривожлантириш мақсадида даст-
лабки саъй-ҳаракатларга киришилди.

— Ўтган қисқа вақт мобайнида “Устоз-шогирд” анъанаси асосида янги иш 
бошлаётган хотин-қизлар бу касб сир-асрорларини қунт билан ўрганишди, — дея 
суҳбатимизни давом эттиради марғилонлик машҳур ҳунарманд Гулчеҳра Мамато-

Ҳаётбахш ислоҳотлар

ОЛАМГА ЧИРОЙ БАХШ 
ЭТАЁТГАН ҲУНАР

Ўзбек ипаги, 
ундан тайёрла-
надиган атласу 

адраслар, нозик 
дид билан қўлда 
тўқиладиган ги-

ламлар жаҳон 
бозорида ҳамиша 

харидоргир. Бу эса 
юртимизда пилла-

чилик тармоғини 
замонавий мезон-

лар асосида ривож-
лантиришни тақозо 

этаётгани айни 
ҳақиқатдир.

ва. – Ишонаманки, бу ерда тўқилаётган 
нафис ипак матолар нафақат юртимиз-
да, балки жаҳон бозорларида ҳам ўз 
харидорига эга бўлади.

Учкўприк тумани “Агропилла” МЧЖ 
раҳбари Кўпайсинхон Назарованинг 
маълум қилишича, кейинги йиллар-
да туманда пиллачилик сердаромад 
соҳага айланиб бормоқда. Бу йил 
ипак қурти уруғи таъминоти тўлиқ 
маҳаллийлаштирилиб, тўрт марота-
ба ҳосил олишга эришилди. Биринчи 
ҳосилнинг ўзида 150 тонна пилла етиш-
тирилди. Ҳозирги кунда туманда 2 минг 
600 нафардан зиёд ипак қурти боқувчи 
касаначилар рўйхати шакллантирил-
ган бўлиб, 100 гектардан ортиқ тут 
плантациялари мавжуд. Пиллачиликда 
кластер тизими жорий этилаётгани 
туфайли хом ашёни тайёр маҳсулотга 
айлантириш ва экспорт қилишгача 
бўлган барча жараёнларни ўзаро 
уйғунлаштириш имконияти яратилди.

— Дунёда табиий ипак матоларга 
бўлган қизиқиш тобора ортиб бораёт-
ганини инобатга олиб, яқин истиқболда 
вилоятнинг бу борадаги салоҳиятини 
янада ошириш зарур, — дейди вилоят 
“Агропилла” масъулияти чекланган 
жамияти раиси Маъсуджон Қосимов. — 
Шу мақсадда яқин кунларда Бешариқ, 
Данғара ва Тошлоқ туманларида ҳам 
худди шу каби корхоналарни ишга ту-
шириш бўйича изчил саъй-ҳаракатлар 
олиб бориляпти.

2020 йилнинг саккиз ойида 
фарғоналик пиллакорларнинг вилоят 
экспортига қўшган улуши 3 миллион 
887 минг АҚШ долларини ташкил этди. 
Йил охирига қадар экспорт ҳажмини се-
зиларли даражада кўпайтириш устувор 
вазифа сифатида белгиланган.

Шу йилнинг декабрь ойида Россия 
пойтахти – Москва шаҳрида халқаро 
ипак матолари савдо кўргазма ярмар-
каси ўтказилиши режалаштирилмоқда. 
Коронавирус пандемияси бўйича 
вазият ижобий томонга ўзгарадиган 
бўлса, соҳага ихтисослашган бир гуруҳ 
фарғоналик тадбиркорлар унда иш-
тирок этишни мақсад қилишган. Янги 
ҳамкорлар топиш ва ўзаро манфаат-
ли келишувларга эришишда бундай 
кўргазмалар фаолияти муҳим аҳамиятга 
эга.

Демак, қўли ва қалби гул чеварлари-
миз, оламга чирой бахш этаётган ҳунар 
соҳибларининг заргарона меҳнатига 
ҳар қанча тасанно айтсак арзийди.

Ботир МАДИЁРОВ.
Шерзод ҚОРАБОЕВ 

олган суратлар.         

Яхшидир аччиқ ҳақиқат

Тадбиркорлар 
савдо дўкони 

ёки овқатланиш 
шохобчаларига 

ном танлашда 
нега унинг 
мазмунига 

аҳамият 
бермайди?!

Ўзбекистон Республикаси Вазирлар 
Маҳкамасининг 2020 йил 20 январ-
даги “Мамлакатда давлат тилида иш 
юритишни самарали ташкил қилиш 
чора-тадбирлари тўғрисида”ги қарорига 
кўра, барча давлат идораларида маъ-
навий-маърифий ишлар самарадорли-
гини ошириш, давлат тили тўғрисидаги 
қонун ҳужжатларига риоя этилиши-
ни таъминлаш масалалари бўйича 
маслаҳатчи лавозими ташкил қилинди.

Фарғона шаҳар ҳокимининг маъна-
вий-маърифий ишлар самарадорлиги-
ни ошириш, давлат тили тўғрисидаги 
қонун ҳужжатларига риоя этилиши-
ни таъминлаш масалалари бўйича 
маслаҳатчиси Фарҳоджон  Мамажо-
нов билан қарор ижроси юзасидан 
олиб борилаётган ишлар хусусида 
суҳбатлашдик.

— Айнан мазкур лавозимлар орқали 
тайёрланаётган расмий ҳужжатларнинг 
давлат тили тўғрисидаги амалдаги 
қонунчилик талабларига жавоб бе-

ришини таъминлаш устувор вазифа 
сифатида белгиланган, — дейди у. — 
Тақдим этилаётган ҳужжатлар, қарор, 
фармойиш, буйруқларни хато-камчи-
ликларсиз  тайёрлаш ҳамда ёт тиллар-
дан кириб келган сўзлар иштирокининг 
олди олинишига эришиш фаолиятимиз-
нинг яна бир муҳим жиҳатлари сираси-
га киради. 

Ҳозирги кунда Фарғона шаҳрида 
географик объектларнинг номлари, 
жамоат жойлари, кўчалар, бинолар 
пештоқидаги турли лавҳа ва реклама-
ларни қонун ҳужжатлари талабларига 
мувофиқлаштириш, хато ва камчи-
ликларни бартараф этиш юзасидан 
жамоатчилик назорати, ишчи гуруҳи 
томонидан тизимли ишлар амалга 
оширилмоқда. Бу борада олиб борила-
ётган назорат ишлари бўйича миллий 
маънавиятимизга мос келмайдиган, 
давлат тили қонун ҳужжатларига риоя 
этилмаган кўча номларини алмаштириш 
бўйича Республика миллий марказига 
якуний хулоса ва таклифлар тақдим 
этилган. Тақдим этилган мазкур хуло-
салар тегишли идоралар томонидан 
кўриб чиқилгач,  халқ депутатлари 
Фарғона шаҳар Кенгаши сессиясида 
тасдиқланади.

Афсуски, маълум бир ҳудудга ном 
беришда мутасаддиларнинг эътибор-
сизлиги туфайли номлар такрор бўлиб 
қолган ёки уларнинг маъноси мавжуд 
эмас. Бугунги кунга қадар шаҳардаги 
382 та кўчани янгитдан тўлиқ номлаб 
тугатдик. 

Айнан ном танлаш борасида тадбир-
корлик субъектлари билан муаммолар 
учраб туради. Мисол учун, “Эгоистка” 
деган дўконнинг раҳбарига бу ном 
ўзбекчада “худбин” маъносини бе-
ришини тушунтириш осон бўлмади. 
Шаҳардаги умумий овқатланиш 
шохобчаларидан бири “Истерика” деб 
номланибди. Бу ном ўзбекча таржима 
қилинганда “асабий, жазавага тушиш” 
деган маъноларни англатади. 

Ёшларимиз орасида ўзбек ҳамда 
рус тилларини аралаштириб сўзлаш 
урф бўлган. Ижтимоий тармоқларда 
хоҳлаган шева, “жаргон” сўзларда 
ёзишади. “Тел қиламан”,  “учун” сўзи 
“у-н”, рус тилидаги “хорошо” сўзи ёки 
“ОК” сўзининг ёзилиши яхши одат эмас. 
Инсон тафаккури ва дунёқарашини 
оширадиган энг катта манба бу – китоб! 
Китоб инсонга энг яқин дўст бўлади. 
Инсон қанча кўп китоб ўқиса, фикрлари 
шунча тиниқлашади.  

Суҳбатни Гўзал ПЎЛАТОВА 
ёзиб олди.

Суперлига вакили “Қўқон-1912” жамоаси устма-
уст икки мағлубиятдан сўнг Тошкентнинг “Бунёд-
кор” клубини мағлубиятга учратиб, очколар сони-
ни 29 тага етказиб олди. Про-лигада тўп сураётган 
“Нефтчи” жамоаси Самарқандда “Динамо”ни 1:0 

ҳисобида, Яйпаннинг “Турон” жамоаси эса Урганчда 
“Хоразм”ни 3:1 ҳисобида енгиб, турнир жадвалидаги 

ўринларини мустаҳкамлаб олди.
Футбол мухлисларининг хабари бор, яқинда 

Фарғонанинг “Истиқлол” жамоаси молиявий қийинчилик 
туфайли Про-лигада иштирок этмаслигини маълум 

қилганди. Фарғона вилояти ҳокими вазифасини бажарувчи 
Х.Бозоров жамоа раҳбарияти билан учрашиб, мавжуд муаммо-

«ИСТИҚЛОЛ” 
  ПРО-ЛИГАГА ҚАЙТДИ

Ўтган ҳафта вилоят футбол ишқибозлари 
учун хурсандчилик  бахш этадиган 
воқеаларга бой бўлди. 

ларни ўрганди. Энди жамоа чемпионат-
даги иштирокини давом эттирадиган 
бўлди. 

— Бу хушхабар нафақат мухлисларни, 
балки  футбол мутахассисларини ҳам 
беҳад қувонтирди, — дейди “Истиқлол” 
клуби мураббийларидан бири Ан-
вар Бердиев. — Жамоа раҳбарлари 
ва ҳомийлари менга катта ишонч 
билдиришмоқда. Айни пайтдаги вази-
фаларимиздан бири — ички имконият-
лардан фойдаланиб, бошқа клубларга 
ўтиб кетган футболчиларни жамоага 
қайтариш, иқтидорли ёшлар билан 
шартнома тузиш. Иккинчидан, чемпио-
натдаги аввалги мавқеимизни тиклашга 
ҳаракат қиламиз.

Дониёр ЭРГАШЕВ.  

 — ХУДБИН, 
“ИСТЕРИКА”—
 АСАБИЙ, 
 ЖАЗАВА...


